
Na Sabato Kasika

M
OJA ya mambo am-
bayo yamewaibua 
watu wa kada mbalim-
bali na yanayoendelea 

kujadiliwa, ni Wizara ya Katiba 
na Sheria kutangaza kuwa itat-
umia miaka mitatu kutoa elimu 
ya katiba, kwa  Watanzania kwa 
sababu asilimia 50 hawaijui na 
wengine hawajawahi kuiona.

Kauli hiyo inakutana na upin-
zani kutoka kila kona unaopinga 
kuutumia muda huo kuelimisha 
umma kwa maelezo  kuwa ni 
kupoteza wakati na rasilimali za 
walipa kodi. Wakati sakata hilo 
likiendelea, Waziri Mkuu mstaa-
fu, Cleopa Msuya,  anaungana na 
wanaohoji hatua hiyo akisema 
haoni sababu ya kufanya hivyo, 
kwa kuwa wananchi wana uele-
wa kuhusu mchakato huo.

Msuya anasema hayo katika 
mahojiano ya kipindi cha Dakika 
45 cha ITV kinachorushwa kila 
Jumanne usiku, huku akishauri 
kufanyiwa marekebisho vifungu 
vyenye kasoro katika katiba ya 
sasa.

“Nasikia wamezungumza juzi 
kuwa ni mabilioni sijui ngapi za 
kuelimisha watu. Unamuelimi-
sha mtu nini? Kwa mfano un-
gekuja kule kiijijini kwangu unie-
limisha juu ya katiba unielimishe 
nini, mfumo gani, kwa maana 
hakuna katiba ambayo ni ‘stand-
ard’,” anasema Msuya.

Mwanasiasa huyo mkongwe, 
anaeleza kuwa tatizo sio elimu, 
na kwamba kama kuna upungu-
fu katiba ya sasa ambao unakwa-
za watu, urekebishwe kila mara 
ili kumaliza suala hilo.

“Ninaamini kwamba 
tusingeweka mipaka kusema 
tuelimishe watu miaka mitatu, 
nafikiri tungeweka nini kinapun-
gua katiba ya sasa ambacho kina-
takiwa kurekebishwa na tuone 
jinsi ya kushauriana na kufikia 
muafaka na tupitishe yaingie ka-

tika katiba mpya ambayo itareke-
bisha hii iliopo ili tuendelee na 
kazi.” 

Aidha, anasema hakuna nchi 
inaweza kuwa na katiba moja 
kila wakati, lakini pia anasisitiza  
kwamba jambo la msingi ni ku-
fanya marekebisho katika katiba 
ya sasa, na kwamba njia hiyo 
itasaidia kuokoa fedha za walipa 
kodi, kwa kuwa vikosi kazi vil-
ishaundwa vingi na vimetumia 
fedha nyingi za walipa kodi.

Mtazamo huo wa Msuya, 
umefanana na wa Jaji Joseph 
Warioba ambaye hivi karibuni 
alikaririwa na vyombo vya habari 

50 ya Watanzania hawaifahamu 
katiba na hata wengine hawa-
jawahi kuiona.

Baada ya kauli hiyo, baadhi ya 
wadau Jukwaa la Katiba Tanza-
nia ( JUKATA), Kituo cha Sheria 
na Haki za Binadamu (LHRC) na 
Mtandao wa Watetezi wa Haki za 
Binadamu (THRDC) na Jukwaa 
la Katiba, waliibuka na kupinga 
msimamo huo wa serikali.

Kwa mujibu wa wadau hao, 
ni kwamba   msimamo huo un-
alenga kuchelewesha mchakatao 
wa kupata katiba mpya, huku 
wakiitaka serikali kuharakisha 
mchakato na kuachana na elimu.

MWENENDO KISIASA
Akijibu swali kuhusu hali ya 

kisiasa hivi sasa, anasema kufun-
gua milango ya kisiasa vyama 
kufanya mikutano ya hadhara ni 
jambo la kawaida  na kwa mtaza-
mo wake anaona kama kuna tija 
kwa taifa wale walioko kwenye 
vyama wanajitahidi kujenga hoja 
ili ikiwezekana safari ijayo wa-
chukue dola.

Msuya anasema ni wajibu wa 
chama tawala nao washuke chini 
kwa wananchi kujibu hoja zi-
nazoibuliwa na wapinzani, kwa 
kuwa vinginevyo hoja zinazo-
jengwa wanaweza kujikuta ka-
tika wakati mgumu.

“Upende usipende hao watu 
wa CHADEMA ni wachambuzi 
wa mambo kwa kina, ni lazima 
tujifunze kwao, kwanini wanaji-
funza hivi na kwanini baadhi ya 
watu wetu hawawezi kujifunza 
kiasi hicho hadi wategemee 
upande wa pili,” anasema.

Anafafanua kuwa upinzani 
kutafuta makosa ya viongozi cha-
ma tawala na serikali ni lazima ili 
kujijengea uhalali kwa wananchi, 
na kwamba watu wanasema 
CCM imelemaa kwa sababu ya 
kutegemea zaidi serikali, na ku-
sababisha wasiweze kujifunza 
mbinu za kujibu hoja.

Katika nyongeza yake, anase-
ma wapinzani lengo lao kutafuta 
mapungufu na makosa mbalim-
bali ya watawala, ili kushawishi 
wananchi kuwanyima kura na 
kwamba ni muhimu CCM kujua 
hoja hizo na jinsi ya kuzijibu.

CCM nao wajitahidi ili ku-
washawishi wanachi kuwa haya 
wanayoyasema wanayatekeleza 
hadi yashuke kule chini.

Mjeshi aliyechafua 
fungate la ushindi 

wa Ali Bongo Gabon

akisema wakati akiwa Mwenyeki-
ti wa Tume ya Katiba Mpya, wali-
pata elimu hiyo kwa kuwa wal-
isambaziwa nakala za katiba za 
Tanzania na Zanzibar.

Lakini pia anafafanua kuwa 
walifanya machapisho kueleza 
yaliyo katika katiba na kusam-
baza katika maeneo mbalimbali 
mijini na vijijini, na kwamba si 
sahihi kusema wananchi hawana 
elimu kuhusu mchakato huo.

Jaji Warioba, haoni kama wa-
naweza kutoa mwanga zaidi ku-
liko ambao wananchi waliona, 
na kwamba kikosi kazi cha Pro-
fesa Rwekaza Mukandala kilisha-

chukua maoni ya kutosha am-
bayo wananchi wanaijua.

MAELEZO YA WIZARA  
Hivi katibuni aliyekuwa Wa-

ziri wa Katiba na Sheria, Dk. 
Damas Ndumbaro,  sasa  Waziri 
wa Utamaduni, Sanaa na Mich-
ezo, alikaririwa na vyombo vya 
habari akisema serikali itatoa 
elimu ya mabadiliko ya katiba 
kwa miaka mitatu.

Waziri  Ndumbaro anazitaja 
sababu za kutaka kufanya hivyo 
kuwa ni kutokana na utafiti 
mbalimbali ambao umefanyika, 
unaobaini kuwa zaidi ya asilimia 

Waziri Mkuu mstaafu, Cleopa Msuya. PICHA: MTANDAO

• Apinga elimu kutolewa miaka mitatu, umahiri CHADEMA kwa hoja wamkosha

‘Maninja’ wa kisiasa 
wanaoitikisa misingi ya 
mfumo dume Shinyanga

Kuondoa  udhalimu, 
ubadhirifu kuimarishe
udugu na  uzalendo  

Ukurasa 12
Ukurasa 13

Rais Samia Suluhu Hassan akihutubia wakuu wa nchi mbalimbali, taasisi na mashirika ya ki-

Wahamiaji wasiohamishika wapewa uraia Zanzibar

CLEOPA MSUYA: 
Tuna la kujifunza

toka CHADEMA

WAZIRI wa Nchi, Ofisi 
ya Rais, Tawala za Mikoa 
na Serikali za Mitaa 
(TAMISEMI), Mohamed 
Mchengerwa, amesema 
asilimia 45 ya wakuu 
wa wilaya wamebainika 
kuwa hawatekelezi...

MKUU wa Wilaya ya Ulanga 
mkoani Morogoro, Dk. 
Julius Ningu, amefikishwa 
katika Baraza la Maadili kwa 
tuhuma za kutoa lugha za 
matusi, vitisho na kuwaweka 
mahabusu watumishi wa 
umma...

REVOCATUS Muyela, 
mshtakiwa wa pili ka-
tika kesi ya mauaji ya 
Aneth Msuya, amem-
taka Mkuu wa Upele-
lezi Mkoa wa Arusha, 
SSP David Mhanaya, 
kuacha kumchafua 
kwa kumwita...

MCHENGERWA, 
SILAA WATEMA 
CHECHE 

DC KIKAANGONI 
KATIKA BARAZA 
LA MAADILI 

KESI YA MAUAJI 
DADA BILIONEA 
MSUYA

Sehemu ya nyumba zilizojengwa katika bonde la Mto Msimbazi, Wilaya ya Ilala, jijini Dar es Salaam, ambazo wakazi wake hulazimika kuzikimbia kutokana na mafuriko nyakati za mvua. PICHA: JENNIFER GILLA

Mchengerwa, Silaa watema cheche 
Na Waandishi Wetu 

WAZIRI wa Nchi, Ofisi 
ya Rais, Tawala za Mikoa 
na Serikali za Mitaa 
(TAMISEMI), Mohamed 
Mchengerwa, amesema 
asilimia 45 ya wakuu wa 
wilaya wamebainika kuwa 
hawatekelezi majukumu 
yao, hivyo kuahidi kuwa 
hatawafumbia macho 
pamoja na watumishi wa-
siofanya kazi na kujiona mi-
ungu watu.

Wakati Mchengerwa ak-
ibainisha hayo, Waziri wa 
Ardhi, Nyumba na Maen-
deleo ya Makazi, Jerry Si-
laa, ameagiza siku 100 za 
kwanza akiwa ofisini, zitu-
mike kumaliza migogoro ya 
wakulima na wafugaji. 

Mchengerwa alisema-
hayo juzi jijini hapa al-
ipokuwa akizungumza 
baada ya kuwasili na kuka-
bidhiwa ofisi na mtangulizi 
wake, Angellah Kairuki, am-
baye amehamishiwa Wiz-
ara ya Maliasili na Utalii ka-
tika mabadiliko ya Baraza la 
Mawaziri yaliyofanyika hivi 
karibuni.

Alisema amedhamiria 
kurejesha TAMISEMI kwa 
wananchi kwa kuwafikia na 
kusikiliza kero zao.

  “Kuanzia sasa wakuu 
wa mikoa wote, wakuu 
wa wilaya washuke chini 
kusikiliza kero za wananchi. 
Asilimia 45 ya wakuu wa 
wilaya hawafanyi kazi ka-
bisa, hawasikilizi kero za 
wananchi.  Kwa hiyo tu-
nataka kila mmoja afanye 
kazi ili kutimiza malengo 
ya Watanzania, malengo ya 
Chama Cha Mapinduzi na 
malengo ya Rais wetu.”

  “Hufanyi kazi nitaku-
weka kando na hii ni kwa 
yoyote. Hakuna  ‘god father’ 
hapa. Kama  mtu ameletwa 
na mtu kwa jina lazima 
afanye kazi kwa bidii na hii 
ni kwa kila mtumishi. Hii  si 
kwa watendaji wa wizara 
pekee bali mpaka kijijini 
kama umepata kazi kwa 
jina la mtu ufanye kazi kwa 
bidii sitakubali hata kidogo.

  “Serikali imepeleka 
fedha nyingi lakini miradi 
mingi watu wanakula rush-
wa,  ubadhirifu wa fedha 
miradi, uvivu na uzem-
be wengine wanafanya 
kampeni za siasa hawafanyi 
kazi walizoteuliwa nazo. 
Tutamshauri  Mheshimiwa 
Rais tutawaweka kando tu-
nataka kila moja afanyekazi 
kwa bidii ili tuweze kufani-
kiwa,” alisema. 

Kuhusu utekelezaji wa 
miradi ya maendeleo, 
Mchengerwa aliwaonya 
wakurugenzi wa hal-
mashauri ambao wame-

kalia fedha za miradi na 
kusisitiza kuwa hataongeza 
muda wa kukamilisha mi-
radi hiyo. 

“Waziri (Kairuki) umese-
ma kuna miradi mingi am-
bayo tayari imeshaanzwa 
lakini kuna baadhi ya watu 
hawajaitimiza, uliwawekea 
deadline, sitaongeza hata 
siku moja, na nitaomba uni-
kabidhi hayo makaratasi, 
kila mmoja kule aliko la-
zima ajue, wakurugenzi 
ambao wamekalia fedha za 
miradi sitaongeza siku hata 
moja,” alisema.

Mchengerwa alisema 
serikali imepeleka fedha 
nyingi za kutekeleza miradi 
katika mamlaka za seri-
kali za mitaa na kubainisha 
kuna baadhi wasiotekeleza 
wajibu wao na kusisitiza 
kuwa hatamvumilia mtu 
yeyote.

Kadhalika, alisema ha-
takubaliana na uonevu wa 
watumishi na kuwataka 
Maofisa Utumishi katika 
mamlaka za serikali za mi-
taa kusikiliza kero za wa-
tumishi na kuzitatua.

  “Najua asilimia 76 ya 
watumishi wa umma wako 
TAMISEMI hivyo tuna kazi 
kubwa ya kulinda haki za 
watumishi, nilipokuwa 
utumishi walinyooka, hivyo 
Maofisa Utumishi huko 
mliko nataka msikilize kero 
za watumishi kwenye mae-
neo yenu,” alisema.

SILAA NA ARDHI 
Waziri wa Ardhi, Nyumba 

na Maendeleo ya Makazi, 
Jerry Silaa, ameelekeza   
watendaji wa sekta ya ardhi 
nchini kuhakikisha ndani 
ya siku 100 kuanzia juzi, 
wanatatua migogoro ya ar-
dhi kwa kadri ya uwezo wa 
nafasi zao.

  Pia ametaka  waliova-
mia maeneo ya wazi kuan-
za  kuondoka mara moja 
huku akielekeza viongozi 
na watendaji wa wizara we-
nye mamlaka ya kusimamia 
sheria kuhakikisha ndani 
ya muda huo maeneo hayo 
yanakuwa wazi.

  Silaa alitoa kauli hiyo 
juzi wakati akizungumza 
na menejimenti ya wizara 
baada ya kukabidhiwa ofisi 
na mtangulizi wake, Dk. An-
geline Mabula, katika ofisi 
za wizara hiyo Mtumba, 
Dodoma. 

“Nawaomba na kuwaele-
keza watendaji wote am-
bao sheria imewapa mam-
laka kwa kiasi chao kutatua 
migogoro ndani ya siku hizi 
100 kila mmoja atatue kwa 
kadri ya uwezo wake,” 
alisema.

  -Imeandikwa na Au-
gusta Njoji na Munir 
Shemweta, DODOMA

Wahamiaji wasiohamishika wapatiwa uraia 

Ofisa Mtendaji Mkuu wa Benki ya NMB, Ruth Zaipuna (kulia), akizungumza katika mkutano wa 
kimataifa wa mifumo ya chakula Afrika uliojumuisha wadau mbalimbali wa sekta ya chakula 
ndani na nje ya bara la Afrika. Kushoto ni Mkuu wa Idara ya Mikakati wa Benki ya Rabobank, 
Ben Valk na Makamu wa Rais wa Shirika la Farmer Solution Africa, Mehdi Filali. PICHA: MPIGAPI-
CHA WETU

Na Rahma Suleiman,           
ZANZIBAR

RAIS wa Zanzibar, Dk. Hussein 
Ali Mwinyi, jana alikabidhi vyeti 
vya uraia kwa kundi la wahami-
aji 3,319 wasiohamishika katika 
hafla iliyofanyika katika viwanja 
vya Ikulu, Zanzibar.

Akizungumza baada ya kuka-
bidhi vyeti hivyo, Dk. Mwinyi ali-
itaka Idara ya Uhamiaji ambayo 
ndiyo yenye dhamana ya masu-
ala ya uhamiaji nchini, kuende-
lea kuziimarisha sheria zilizopo 
hususan sheria ya uraia wa Tan-
zania.

Alisema hivi sasa mataifa 
mbalimbali duniani yanaende-
lea kuimarisha sheria zao za uha-
miaji na uraia kwa lengo la ku-
dhibiti uingiaji, ukaaji na utokaji 
wa watu ili kulinda mipaka na 
kuhakikisha amani na usalama 
vinaimarika katika mataifa yao.

“Sheria hii haijafanyiwa mapi-
tio kwa kipindi kirefu. Huu ni 

wakati mwafaka wa kuiangalia 
upya kwa madhumuni ya kui-
wezesha kukabiliana na changa-
moto mbalimbali zinazowahusu 
wananchi na wageni wanaofika 
hapa nchini,” alisema.

Alisema Zanzibar inaandika 
historia mpya ya kulikamilisha 
jambo hilo kubwa la kuwapa 
uraia ndugu zao ambao wamei-
shi nao kwa zaidi ya miaka 50 
sasa wakiwa na asili ya mataifa ji-
rani ya Burundi, Comoro, Msum-
biji na Rwanda.

“Nachukua nafasi hii ku-
wapongeza sana ndugu zetu 
hawa kwa kupata hadhi hii ya 
kutambuliwa kuwa raia wa Tan-
zania ikiwa ni baada ya kuka-
milisha matakwa ya kisheria kwa 
mujibu wa Sheria za Jamhuri ya 
Muungano wa Tanzania,” alise-
ma.

Dk. Mwinyi pia alisema serikali 
zote mbili za Muungano na ile 
ya Zanzibar zimefurahia kuona 
kuwa hatimaye suala hilo lime-

kamilika kama alivyotoa ahadi baada 
ya kuingia madarakani mwaka 2020.

“Leo ( jana) napata faraja kuona 
kuwa dhamira njema ya Serikali na 
ndoto ya muda mrefu waliyokuwa 
nayo ndugu zetu hawa, imetimia. Ku-
malizika kwa jambo hili kunawafanya 
tuwatambue kuwa raia wa Tanzania 
badala ya wahamiaji wasiohamishi-
ka,” alisema.

Dk. Mwinyi alisema ni matumaini 
yake kuwa waliokabidhiwa kadi hizo 
za uraia wataipata heshima inayosta-
hili hadhi ya kuwa raia kwa kuwa raia 
wema.

“Kwa hakika ndugu zangu mna wa-
jibu wa kuendeleza utiifu wenu wa 
sheria na kujiepusha na vitendo viovu 
ili msipotoshe dhamira njema ya Seri-
kali ya kukupeni uraia wa Tanzania,” 
alisisitiza. 

Aidha, aliwataka kushirikiana ka-
tika kulinda na kudumisha amani ili-
yopo kwa faida ya sasa  na wale wa-
takaokuja baadaye.

Waziri wa Mambo ya Ndani ya Nchi, 
Mhandisi Hamad Masauni Yussuf 
akizungumza kwenye hafla hiyo, al-
izipongeza serikali kwa busara za ku-
wasamehe Watanzania hao takribani 
Sh. milioni mbili za kulipia uraia wao 
sambamba na  kufanikisha jambo hilo.

Naye Waziri wa Nchi Ofisi ya Maka-
mu wa Pili wa Rais, Sera, Uratibu na 
Baraza la Wawakilishi, Hamza Has-
san Juma, alimpongeza Rais Mwinyi 
kwa kukamilisha ahadi ya kuzitatua 
changamoto za wahamiaji hao wasio-
hamishika tangu alipowaahidi mwaka 
2020 kuitekeleza kwa vitendo.

Kamisha Jeneral wa Uhamiaji, Dk. 
Anna Makakala, alisema jeshi hilo lina 
jukumu la kuratibu masuala yote ya 
uhamiaji nchini yanayohusu raia wa-
naoomba uraia kisha kukabidhi kwa 
Waziri wa Mambo ya Ndani ya Nchi.

Pia, alisema Idara ya Uhamiaji Zan-
zibar kwa kushirikiana na Serikali ya 
Mapinduzi ya Zanzibar ilifanya utam-
buzi kwa Watanzania hao baada ya 
Mapinduzi ya Zanzibar.

Watanzania hao waliokuwa waki-
kabiliwa na changamoto za kukosa 
haki zao za msingi kisheria zikiwemo 
hati za uraia, hati za kusafiria na haki 
zingine wanazopatiwa Watanzania 
halisi.

Serikali yaja na mkakati kuboresha zao la muhogo 
Na Waandishi Wetu 

SERIKALI imeanza mikakati ya kubore-
sha zao la muhogo ikiwamo kuchangan-
ya kwenye unga wa sembe na ngano ili 
kuendana na mabadiliko ya teknolojia na 
kukidhi soko la dunia.

Pia, imeanza kufanya utafiti wa kupa-
tikana mbegu ya muhogo yenye ladha 
moja ili kukidhi soko la kimataifa baada 
ya kubainika kuwa zao hilo lina ladha 
zinazofautiana, hivyo kupunguza mvuto 
katika soko la nje. 

Waziri wa Kilimo, Husein Bashe, alise-
ma hayo jana katika  Jukwaa la Mifumo 
ya Chakula Afrika (AGRF) alipokuwa ana-
tangaza  fursa za uwekezaji kwa wadau 
wa kilimo kutoka nchi mbalimbali.

Alisema miaka mitatu iliyopita walian-
za kulitangaza zao hilo kwa   kutazama 
soko la China na kubaini matumizi yake 
si kwa wafanyabiashara wa nje tu bali 
hata wa ndani.

Kwa mujibu wa Bashe, changamoto 
kubwa kwa sekta ya kilimo ni tija hali in-

ayosababisha wakulima kuzalisha mazao 
yasiyo na ubora wa  kushindana  katika 
masoko ya nje ya nchi.

Alisema ili mkulima azalishe kwa 
tija   anatakiwa kupata miundombinu 
rafiki kama vile umwagiliaji na mbegu 
bora kwa kuwa  changamoto  ya soko, 
mwenendo wa dunia   na ongezeko la 
idadi ya watu kwenye mazao ya chakula 
si kubwa.

Hata hivyo, alisema Tanzania  bado 
inapitia changamoto ya bei ya chakula 
kupanda   kwa sababu tija shambani ni 
ndogo ndio maana lengo la mkutano huo 
ni kuionesha dunia   rasilimali zilizopo   
nchini na namna gani Watanzania wa-
shiriki  kuzitumia rasilimali hizo ili  ku-
fanya biashara ya chakula ulimwenguni.

Katibu Mkuu Wizara ya Kilimo, Ger-
ald Mweli, alisema   kwa kushirikiana 
na Taasisi ya   Utafiti wa Kilimo Tanza-
nia (TARI), wameshaanza kufanya utafiti 
ili kupata mbegu ya muhogo itakayotoa 
ladha moja na inayohimili athari za ma-
badiliko ya tabianchi  ili likidhi mahitaji 

ya soko la dunia.
Pia alisema, alisema   suala hilo linak-

wenda sambamba na upimaji wa afya ya 
udongo, ili wakulima wazalishe katika 
maeneo ambayo ni sahihi na kutoa zao 
lenye ubora utakaoshindana katika soko 
hilo.

Kwa Mujibu wa Mweli, utafiti huo pia 
utafanyika kwenye mazao ya matunda iki-
wamo machungwa na mananasi ambayo 
yamekuwa na ladha isiyofanana hali inay-
orudisha nyuma mauzo yake katika soko 
la dunia.

BIASHARA MAJANI 

Waziri wa Mifugo na Uvuvi, Abdal-
lah Ulega, amewataka wafugaji kujenga 
utamaduni wa kubiasharisha majani ili 
kutosheleza mifugo katika malisho na 
kuondosha migogoro baina ya wakulima 
na wafugaji.

Akizungumza jana wakati wa ufunguzi 
rasmi wa mkutano huo, jijini Dar es Sa-
laam,  Waziri Ulega alisema kutokana na 
mabadiliko ya tabianchi mifugo imekuwa 
ikihangaika kutafuta malisho kwa kiasi ki-
kubwa.

Ulega alisema, kubiasharisha majani 
pia itasaidia mifugo wakati wa uhaba wa 
malisho, na kuongeza kipato kwa kufanya 
biashara ya kuwauzia wale ambao hawa-
japata mvua kwa miaka mingi na wan-
aohangaika kutafuta malisho kwa ajili ya 

mifugo yao, huku akibainisha tija ya mku-
tano huo katika sekta ya mifugo na uvuvi.

“Mkutano huu ni wa fursa na kuonyesha 
namna ambavyo nchi yetu imejaliwa kwa 
kiasi kikubwa sana na tunahitajika kuin-
giza mitaji, teknolojia, uzoefu na hatimaye 
tuweze ku ‘unlock’ fursa tulizonazo kwa 
faida ya taifa letu,” alisema Ulega.

Aliongeza kuwa lazima wakubaliane 
kwamba kilimo mazao, ufugaji, na uvuvi 
vinategemeana na kwamba wanapozun-
gumzia suala linalohusu uzalishaji wa 
mifugo wana asilimia 70 ya mahitaji ya-
nayotokana na mazao yanayotoka kwenye 
kilimo.

“Ni watu ambao tunategemea wakulima, 
wafugaji wote ndio hao hao lakini jambo 
kubwa ambalo leo ‘jana’ tumelionyesha ni 
juu ya fursa pana tuliyonayo kama nchi na 
kwamba ni namna gani tumejipanga vy-
ema kupokea uwekezaji, kwakuwa ukweli 
ni kwamba shida yetu kubwa ni mitaji, 
teknolojia na masoko.

“Hata sisi upande wa mifugo mambo 
ambayo tumeyapa kipaumbele na ke-
sho ‘leo’ tutaonyesha kazi yetu na fursa 
zilizoko na tayari tumejipanga kwa mtu 
yoyote ambaye yuko tayari kuja kuwekeza 
wa ndani au nje kumuonyesha mahala pa 
kuwekeza ni wapi ili mtaji wake uweze 
kupatikana kwa maana ya faida,” alisema 
Ulega.

-Imeandikwa na Jennifer Gilla na 
Maulid Mmbaga 

Na Augusta Njoji, DODOMA

MKUU wa Wilaya ya Ulanga mkoani 
Morogoro, Dk. Julius Ningu, amefikish-
wa katika Baraza la Maadili kwa tuhu-
ma za kutoa lugha za matusi, vitisho na 
kuwaweka mahabusu watumishi wa 
umma.

Kikao cha baraza hilo kiliketi jana jiji-
ni hapa chini ya Mwenyekiti wa Baraza 
hilo, Jaji mstaafu Rose Teemba. Upande 
wa mlalamikaji uliwakilishwa na Wakili 
wa Serikali, Emma Gelani.

Akiwasilisha malalamiko hayo mbele 
ya Baraza hilo, Wakili Emma alidai 
kiongozi huyo alitenda kosa hilo akiwa 
Mkuu wa Wilaya ya Namtumbo mkoani 
Ruvuma ambako alitoa lugha hizo na 
kuwaweka rumande baadhi ya watumi-
shi wa umma akiwamo Mtendaji wa 
Kata ya Rwinga, Mario  Fabian.

Ilidaiwa kuwa mlalamikiwa huyo 
wakati akitekeleza majukumu yake ki-
kazi amekuwa akitumia lugha chafu na 
matusi kwa viongozi na watumishi wa 
umma alipokuwa katika ziara ya uk-
aguzi wa miradi mbalimbali kinyume 
cha kifungu cha 6(1)(a) na (b), hivyo 
kukiuka Kanuni za Maadili ya Viongozi 
wa Umma kifungu cha 6(2) cha Sheria 
ya Maadili ya Viongozi wa Umma.

“Mwenyekiti, kitendo hiki ni kiny-
ume cha maelekezo ya Mwanasheria 
Mkuu wa Serikali kupitia barua yake ya 
tarehe 1/4/2019 kwenda kwa wakuu wa 
mikoa na wilaya kuhusu matumizi sa-
hihi ya Sheria ya   Tawala za Mikoa Sura 
ya 97 inayotoa   utaratibu wa kumweka 
mtu mahabusu  kwa muda wa saa 48,” 
alidai.

Kwa mujibu wa Wakili huyo Mkuu wa 

Serikali, maelekezo ya Mwanasheria 
Mkuu wa Serikali, yanamtaka Mkuu wa 
Mkoa au Mkuu wa wilaya kutoa mael-
ezo kwa njia ya maandishi kwa Jeshi 
la Polisi kabla au muda mfupi baada 
ya kuamuru kuwekwa ndani na kutoa 
sababu za msingi za kumweka maha-
busu mtuhumiwa.

“Dk. Ningu hakutoa maelezo yoyote 
kwa Jeshi la Polisi kuhusiana na ku-
kamatwa watumishi wa halmashauri 
na mafundi waliokuwa wanatekeleza 
mradi ya UVIKO-19 katika Wilaya ya 
Namtumbo kinyume cha maelekezo ya 
sheria,” alidai.

Shahidi ambaye ni Mkuu wa Polisi 
wilayani humo, William Mwamafupa, 
alidai alitekeleza agizo la kuwaweka 
ndani lililotolewa na Mkuu wa Wilaya 
baada ya kushauriana na wajumbe wa 
kamati ya ulinzi na usalama ya wilaya.

“Kisheria Ofisi ya Mkuu wa Wilaya 
hutakiwa kuandika barua ili kutekeleza 
amri ya kuwaweka ndani, lakini haiku-
fanyika hivyo,” alidai.

Mlalamikiwa huyo (Dk. Ningu) alika-
na kutumia lugha hizo na kwamba 
uamuzi wa kuwaweka rumande ulito-
kana na ushauri wa kamati ya ulinzi na 
usalama ya wilaya na si uamuzi wake 
peke yake.

Alidai amewasilisha kielelezo cha 
barua aliyoandika kwa Mkuu wa Polisi 
Wilaya, lakini imeondolewa kutokana 
na kutofuata taratibu za kisheria za ku-
wasilisha vielelezo.

Baada ya baraza hilo kusikiliza hoja 
zote za pande mbili, Mwenyekiti wake, 
alisema watakaa kujadili kwa kina na 
uamuzi watajulishwa kwa mujibu wa 
taratibu.

DC matatani 
akifikishwa katika 
Baraza la Maadili 

MAKALA MAALUM

TISHIO LA EL-NINO

Wananchi: Tuko tayari kuhama mabondeni, shida pa kwenda
Na Jenifer Gilla

WAKATI Mamlaka ya Hali ya 
Hewa Tanzania (TMA) ikihad-
harisha ujio wa mvua ya El-Nino 
mwezi ujao, wakazi wanaoishi 
mabondeni nchini, wamesema 
wako tayari kuhama kwa sharti la 
kupewa mbadala pa kwenda.

Mwezi uliopita, TMA iliwa-
taka wakazi wa maeneo hayo 
kuchukua tahadhari za athari za 
mvua hiyo inayotarajiwa kunye-
sha kati ya Oktoba na Desemba 
mwaka huu.

Kwa mujibu wa TMA, mvua 
hiyo inaweza kuleta madhara 
kwa binadamu na mazingira, 
ikiwamo vifo, mafuriko, mapor-
omoko ya ardhi, upotevu wa mali, 
magonjwa ya mlipuko na uharibi-
fu wa miundombinu.

Udadisi wa Nipashe un-
aoendana na kauli rasmi ya 
serikali kutoka vikao vya Bunge 
vinavyoendelea Dodoma, ume-
pata mrejesho wa msimamo wa 
sehemu kubwa ya wakazi hao wa 
bondeni, wakionesha utayari wao 
kuhama, kikwazo pekee kilicho 
mbele yao ni mbadala wa makazi.

Pia, ni msimamo unaoendana 
na ushauri kwa serikali kuwez-
esha ujenzi wa ukuta katika kingo 
za Mto Msimbazi ili kuzuia usien-
delee kutanuka, kubomoa nyum-
ba na kuleta uharibifu mwingine 
kwa wakazi wa maeneo ya karibu.

Mkazi wa Mtaa wa Msimbazi, 
Kata ya Msimbazi, Wilaya ya Ila-
la, jijini Dar es Salaam, Shomari 
Omari, anasema yuko tayari 
kuondoka eneo hilo na kwenda 
kuishi kokote ambako serikali 
itampatia eneo kwa kuwa familia 
yake inateseka kila mvua inapo-
nyesha.

Anasema kuwa wakati anaha-
mia eneo hilo mwaka 1984, ku-
likuwa na mto mdogo uliokuwa 
unatiririsha maji safi yaliyokuwa 
yanatumika nyumbani, lakini 
kadiri mvua ilivyokuwa inavy-
esha, mto ulizidi kutanuka huku 
shughuli za binadamu zikicho-
chea uharibifu.

“Watu wanavyochimba 
mchanga kwa ajili ya ujenzi, 
wanaongeza kutanua huu mto. 
Matokeo yake, mvua ikinyesha 
inasababisha mmomonyoko wa 
udongo na kama kuna nyumba 
karibu zinabomolewa. Nime-
shuhudia nyumba nyingi zime-
bomolea na kuwaacha watu bila 
makazi,” alisema.

Mkazi mwingine wa mtaa huo, 
Mary Charles, anasema anaishi 
na familia katika eneo hilo kwa 
shaka kutokana na hofu kwamba 
kuna siku mvua inaweza kusaba-
bisha vifo, lakini hawana sehemu 
nyingine ya kwenda kutokana na 
hali ya kipato chao, ni kidogo.

Mama huyo anayefanya biasha-
ra ya kuuza mboga, anasimulia 
madhara wanayokutana nayo 

mvua inaponyesha, yanajumui-
sha maji kuingia ndani na kuhar-
ibu mali zao, ikiwamo kulowesha 
magodoro, viti na  tope   kujaa 
ndani. Hulazimika kutumia 
gharama kubwa kufanya ukara-
bati na usafi.

Anasema mafuriko hayo pia 
yanasababisha maradhi kwao 
ikiwamo mafua, kuumwa vifua 
na kuhara. Wakati mwingine 
hulazimika kwenda kupata hifa-
dhi katika shule iliyoko karibu na 
eneo hilo.

“Kuna wanaokwenda kujihi-
fadhi kwa ndugu zao, lakini sisi 
tusio na ndugu karibu tunak-
wenda kujihifadhi kwenye shule 
ya msingi iliyopo karibu mpaka 
majanga yatakapoisha. Kwa kwe-
li tunaishi kwa shida, tunaomba 
serikali itushike mkono,” anase-
ma kwa uchungu Mary.

Zeofania Damas, anasema 
kuwa mafuriko ya mara kwa 
mara yameshusha thamani ya 
eneo hilo huku akitoa mfano wa 
vyumba vya kupangisha havizidi 
Sh. 30,000 wakati maeneo men-
gine vyumba kama hivyo vina-
pangishwa kwa Sh. 50,000.

“Mimi mwenye nyumba za 
kupangisha, nina hasara kubwa, 
vyumba vyangu hapa sipangi-
shi zaidi ya Sh. 30,000 na hata 
watu wanaopanga ni vijana wale 
‘wasela’, mtu na familia yake 
hawezi kuja huku, kwa sababu 
hawezi kuvumilia nyumba am-

bayo mvua ikinyesha maji ya-
naingia ndani,” alisema.

Mkazi wa Mtaa wa Kawawa, 
Kinondoni Mkwajuni, Manispaa 
ya Kinondoni, Ramla Rashid, 
anasema kuwa tangu ahamie 
huko mwaka 2020, maisha yake 
yamekuwa ya kuhama kila mvua 
inaponyesha kwa kuwa maji 
yanaingia ndani na kuleta mad-
hara ikiwamo magonjwa, hasa 
kuhara. 

“Maji yanayoingia ndani ni 
machafu na humu nina watoto 
wadogo. Kwa hiyo, wanavyoya-
kanyaga  na kuyachezea, wana-
pata maradhi ya kuhara, minyoo 
na wakati mwingine nimonia,” 
anasema.

Anabainisha kuwa yeye 
mumewe waliondoka eneo hilo 
mwaka 2015 na kwenda ku-
panga Buguruni wilayani Ilala 
baada ya TMA kutangaza ujio wa 
mvua kubwa kipindi hicho, la-
kini wamelazimika kurudi katika 
makazi yao ya awali kutokana na 
hali ya maisha kuwa ngumu na 
kukosa fedha za kuendelea kuli-
pia kodi ya pango.

Havinitishi Juma, jirani na 
mama huyo, anaiomba serikali 
kujenga ukuta mrefu katika mto 
huo ili kuzuia maji kuingia katika 
makazi ya watu pindi mvua kub-
wa inaponyesha.

Mkazi wa Mtaa wa Mayoka, 
Kigogo Dampo, wilayani Kinon-
doni, Saidi Abdallah, anasema 

mvua inaponyesha wanapata 
hasara kutokana na vifaa vya 
umeme kama vile mafriji, redio 
na runinga kuharibiwa.

“Maji yanaingia na kutokea 
dirishani. Haya ndiyo maisha 
yetu, tumeshazoea. Ninatamani 
kuondoka, lakini nitakwenda 
wapi sina uwezo? Nyumba hii 
ni ya urithi, wakati tunahamia 
hapa mto ulikuwa mdogo na 
tunauona kwa mbali, lakini sasa 
hivi umetanuka hadi karibu na 
nyumba,” alisema.

MAMLAKA ZILIVYOJIPANGA

Ofisa Mtendaji wa Mtaa wa 
Msimbazi, Mohammed Salum, 
alisema wamesikia taarifa za 
TMA kuhusu ujio wa mvua ya El-
Nino. Wanajipanga kutoa taarifa 
katika mtaa wake ili wananchi 
wachukue tahadhari mapema.

“Huwa tunatoa taarifa kupitia 
hafla kama vile misiba, harusi, 
kwa kuwa ndio sehemu pekee ya 
kupata kundi kubwa. 

“Pia, tunapita nyumba kwa 
nyumba nyakati za usiku familia 
zinapokuwa zimerudi nyumba-
ni, lengo ni kuhakikisha hakuna 
familia itakayopata madhara ya 
mafuriko,” anasema.

Mjumbe wa shina namba moja 
katika mtaa huo, Frida Satu, 
alisema alishakaa kikao na waka-
zi wa eneo lake. Wamweleza wa-
mechoshwa na hali hiyo. Serikali 

ikiwapa eneo, wako tayari kuon-
doka.

Anasema katika eneo kale, 
kuna kaya 64 zilizo eneo hatari-
shi. Mvua ikinyesha maji huingia 
ndani na kusababisha madhara 
makubwa ikiwamo vifo na uhar-
ibifu wa mali.

SERIKALI ILIVYOJIPANGA

Ibara ya 8 ya Katiba ya nchi, 
inaelekeza lengo kuu la serikali 
ni kuhakikisha kunakuwa na 
ustawi wa wananchi. Je, serikali 
imechukua hatua zipi kuhusu ta-
hadhari hiyo ya TMA? 

August 31 mwaka huu, Waziri 
wa Nchi Ofisi ya Waziri Mkuu - 
Sera, Bunge na Uratibu, Jenista 
Mhagama, alisema serikali im-
ezielekeza kamati za usimamizi 
wa maafa na sekta, kushirikiana 
na umma kuchukua hatua kuka-
biliana na madhara yanayoweza 
kutokea wakati wa El-Nino.

Waziri huyo alitaja hatua hizo 
kuwa ni kutambua maeneo ha-
tarishi na yenye viashiria vya 
kuathirika na maafa na kuandaa 
mipango ya kuzuia madhara na 
kukabiliana na maafa endapo ya-
tatokea pamoja na kuainisha na 
kuandaa rasilimali za usimamizi 
wa maafa kwa kila sekta kushiriki 
kikamilifu katika eneo lake.

“Tunazielekeza kamati hizo 
zisisubiri maafa yatokee. Waanze 
kutambua maeneo yote hatarishi 
na yenye viashiria vya kuathirika 
na maafa na kuanza kuandaa 
mipango ya kuzuia madhara yoy-
ote yanayoweza kutoka na uta-
biri huo wa TMA,” aliagiza waziri 
huyo.

Waziri Jenista pia alitoa rai kwa 
wananchi wanaoishi na kuende-
sha shughuli za kiuchumi mae-
neo ya uwanda wa chini na pem-
bezoni mwa mabonde ya maji, 
wachukue tahadhari kuchukua 
hatua ili kunusuru maisha na 
mali zao.

Kukiwa na hadhari hiyo seri-
kalini, jana Mbunge wa Viti 
Maalum (CCM), Stella Ikupa, ali-
hoji bungeji mkakati wa serikali 
kukabiliana na athari za mvua ya 
El - Nino inayotarajiwa kunyesha 
kuanzia mwezi ujao.

Akijibu swali hilo, Naibu Wa-
ziri wa Ofisi ya Makamu wa Rais - 
Muungano na Mazingira, Khamis 
Hamza Khamis, alitoa tahadhari 
kwa wananchi kuacha kujenga 
na kufanya shughuli za kijamii 
katika maeneo ya mabondeni ili 
kuepuka athari za mafuriko zina-
zoweza kutokea na kusababisha 
madhara.

“Serikali katika kipindi hiki 
tunawapa elimu wasijenge ka-
tika maeneo ambayo yana maji. 
Na wenye makazi katika maeneo 
hayo kwa sasa, basi waondoke ili 
mvua itakaponyesha wasipate 
madhara,” alisema.

Sehemu ya nyumba zilizojengwa katika bonde la Mto Msimbazi, jijini Dar es Salaam, amba-
zo wakazi wake hukumbwa na kadhia ya mafuriko wakati wa mvua. PICHA: JENIFER GILLA

Ahukumiwa maisha jela kwa kulawiti wanafunzi
Na Halima Ikunji, TABORA

MAHAKAMA ya Hakimu Mkazi 
Wilaya ya Igunga, mkoani Tabora, 
imemhukumu Daudi Masanja 
(28), mkazi wa Kata ya Igunga mji-
ni, kifungo cha maisha jela baada 
ya kukutwa na hatia ya kulawiti 
wanafunzi wawili.

Adhabu hiyo ilitolewa jana na 
Hakimu Mfawadhi wa Wilaya ya 
Igunga, Lydia Ilunda.

Akitoa adhabu hiyo, alisema 
mshtakiwa alitiwa hatiani kwa 
makosa mawili ya wanafunzi, 
mmoja mwenye umri wa miaka 
13 na wa pili ana miaka minane 
kwa siku moja. Alisema hukumu 
hiyo iwe fundisho kwa watu 
wenye nia ovu ili kukomesha vi-
tendo vya kuwadhalilisha watoto 
wadogo na wanafunzi.

Mwendesha mashtaka wa 
serikali wilayani Igunga, Grace 

Lwila, alidai mshtakiwa alitenda 
makosa yote Mei 16, mwaka huu, 
majira ya mchana mtaa na Kata 
ya Igunga mjini, wanafunzi hao 
wakiwa wanatoka shuleni. 

“Alianza kwa kutenda ukatili 
huo kwa mwanafunzi mwenye 
umri wa miaka 13 anayesoma 
darasa la sita kisha kwenda kwa 
mwanafunzi mwingine wa miaka 
minane anayesoma darasa la tatu 
kwa kuwalawiti na kuwasaba-

bishia maumivu makali,” alidai.
Aliendelea kudai kuwa mshtak-

iwa huyo alitenda makosa hayo 
kinyume na kifungu cha sheria 
namba 154 ‘a’ cha kanuni ya adha-
bu sura ya 16 mapitio ya mwaka 
2022 inayozuia kutenda makosa 
kama hayo.

Baada ya kusomewa mash-
taka hayo, mshtakiwa alikana na 
upande wa Jamhuri ulipeleka 
mashahidi wanane wakiwamo 

wanafunzi hao pamoja na daktari 
ambao kwa nyakati tofauti wal-
itoa ushahidi wao na kumtambua 
mshtakiwa na kuthibitisha kwa 
vielelezo vya vipimo.

Kabla ya adhabu, mwendesha 
mashtaka wa serikali aliomba 
mahakama kutoa adhabu kali 
kwa mshtakiwa kwa kuwa ki-
tendo alichofanya ni cha aibu na 
kimeleta fedheha kwa jamii na 
taifa kwa ujumla.

Mpango ataka Afrika 
kuelekeza upendeleo 
wakulima wadogo
Na Renatha Msungu

MAKAMU wa Rais, Dk. Phil-
ip Mpango, amefungua Mku-
tano wa Jukwaa la Mifumo ya 
Chakula Afrika (AGRF) 2023, 
jijini Dar es Salaam, akihimiza 
nchi za Afrika kuelekeza up-
endeleo kwa wakulima wado-
go, hasa vijana na wanawake.

Dk. Mpango ambaye pia ni 
mchumi, amezihimiza serikali 
za Afrika kuchukua hatua ku-
wapa wakulima wadogo pem-
bejeo za bei nafuu, maarifa, 
ujuzi na fedha ili kuongeza tija 
katika minyororo ya thamani 
ya chakula.

Alitoa kauli hiyo jana ka-
tika Kituo cha Mikutano cha 
Kimataifa cha Julius Nyerere 
( JNICC), huku Serikali ya Tan-
zania ikiwa imeshapiga hatua 
katika eneo hilo, ikiwamo 
nyongeza ya bajeti katika 
sekta ya kilimo zaidi ya asil-
imia 320 katika miaka miwili 
iliyopita.

Dk. Mpango alitumia nafasi 
hiyo kueleza serikali za Afrika 
zinahitaji pia kuongeza uwez-
eshaji wa kidijitali na ufadhili 
wa utafiti wa kisayansi.

Alisema ni lazima wathami-
ni kuwa vijana wao na wa-
nawake ni muhimu kwa 
mifumo yao ya chakula na 
wanahitaji kutumia idadi yao 
inayoongezeka na kuhakiki-
sha wananufaika kutokana na 
jasho na ubunifu wao.

“Tunapaswa kujitahidi ku-
fanya kilimo kivutie kizazi 
kipya kwa kutumia teknolojia 
ya kisasa, upatikanaji rahisi 
wa ardhi, mitaji ya kuanzia na 
masoko yanayolenga shughuli 
kama vile kilimo cha bustani 
ambacho kinalipa haraka 
kiasi.

“Kuna haja ya kukomesha 
vitendo vya unyonyaji kwa 
wakulima kwa kutekeleza 
matumizi ya mizani na vi-
pimo vya kawaida pamoja na 
kupiga marufuku mbinu za 
soko la mbele ili kuwalinda 
wakulima.

“Tanzania tumefanikiwa 
kuondokana na utovu wa nid-
hamu katika minyororo kad-

haa ya thamani kama vile ny-
ama, mchele na maharagwe, 
lakini bado tunahitaji kuisam-
baza kwenye mazao mengine 
ya kilimo.

“Kwahiyo, ninaziomba nchi 
za Kiafrika kuheshimu mipan-
go ya biashara ya kikanda, hu-
susan Mkataba wa Eneo Huria 
la Biashara ya Bara la Afrika 
(AfCFTA), kwa kuzingatia iti-
faki za kibiashara na kuondoa 
vikwazo visivyo vya ushuru 
(NTBs).

“Ukuaji wa sekta yetu ya 
kibinafsi na mafanikio yake 
katika soko la kikanda na ki-
mataifa hutegemea jinsi sera 
zetu zinavyounga mkono. 
Hatimaye, amani na usalama 
ni mahitaji muhimu ya awali 
kwa mifumo ya chakula inay-
ofanya kazi,” alisema.

Kiongozi huyo pia alishuk-
uru Sekretarieti ya AGRF na 
washirika wao kwa kutupatia 
fursa nyingine na kwa kush-
irikiana na Serikali ya Jamhuri 
ya Muungano wa Tanzania 
katika kufanikisha mkutano 
huo.

“Mahudhurio ni ya kuvutia 
sana, na inakadiriwa idadi ya 
zaidi ya 3,000 kutoka zaidi 
ya nchi 70. Maudhui ya Mku-
tano huo yanaonekana kuwa 
thabiti, huku programu iki-
jumuisha  wazungumzaji na 
watendaji mashuhuri zaidi ya 
350 kuhusu masuala mbal-
imbali ya mada kuhusu mi-
fumo ya chakula kikanda na 
kimataifa.

“Pamoja na migogoro mingi 
ya kimataifa ya upotevu wa 
bayonuai, mabadiliko ya hali 
ya hewa na kuenea kwa jang-
wa, janga la COVID-19 na vita 
vinavyoendelea vya Urusi na 
Ukraine, haki ya chakula im-
enyimwa kwa takriban robo 
ya wakazi wa Afrika,” alisema.

Waziri wa Uchumi wa Bluu 
na Uvuvi Zanzibar, Suleiman 
Masoud Makame, alisema 
kuna haja kuungana dhidi ya 
madhara yanayosababishwa 
na mabadiliko ya tabianchi 
kwa kuongeza uzalishaji na 
kukuza ujuzi wa mifumo ya 
chakula.

RAIS Samia Suluhu Hassan, alifungua Mkutano Mkuu wa Mwaka wa 
Maofisa Wakuu Waandamizi wa Jeshi la Polisi uliofanyika Oysterbay, 
Dar es Salaam. Katika mkutano huo, Rais aliagiza mambo kadhaa 
kuhusu utendaji wa jeshi hilo yakiwamo kutenda haki na kujiandaa 
kwa uchaguzi wa serikali za mitaa utakaofanyika mwakani.

Pia alisisitiza jeshi hilo kujisafisha na vitendo vya rushwa na ku-
bambikia watu kesi kama ambavyo wananchi wamekuwa wakilala-
mika kiutokana na baadhi ya askari na maofisa kutuhumiwa kufanya 
mambo hayo.

Sambamba na hayo, Rais alieleza kukerwa na baadhi ya askari 
na maofisa kuwa na vitambi ambavyo vinawaondolea utimamu wa 
mwili katika utendaji wa kazi zao. Katika hilo, alimwagiza Mkuu wa 
Jeshi hilo, Inspekta Jenerali (IGP) Camillus Wambura, kuhakikisha 
askari na maofisa hao wanakuwa na mwonekano wa miili ya wastani 
ili kuwawezesha kutekeleza majukumu yao ipasavyo muda wowote 
na mazingira yoyote.

Aliyoyazungumza Rais Samia katika mkutano huo ni kama maru-
dio kwa yale aliyoagiza katika mikutano iliyopita tangu alipoingia 
madarakani isipokuwa suala la vitambi. Suala la malalamiko kutoka 
kwa wananchi kuhusu ubambikaji wa kesi amekuwa akilizungumza 
kila wakati na umekuwa kama wimbo uliozoeleka kama ilivyo kwa 
vitendo vya rushwa. 

Suala la baadhi ya askari polisi limekuwa likitendeka kutokana na 
kujenga mazingira ya kujipatia chochote ambalo halina tofauti na 
rushwa. Pia rushwa ndani ya jeshi hilo imekuwa kama donda ndugu 
kwa kuwa liko wazi na hata wananchi wanatambua kuwa kuingia 
polisi ni bure lakini kutoka lazima utoe pesa. 

Rushwa pia imekuwa ikitajwa ndani ya jeshi hilo hasa kwa askari 
wa usalama barabarani. Baadhi ya askari wamekuwa wakiwataka 
madereva kutoa fedha ili wawaachie pindi wanapowakamata baada 
ya kuvunja sheria za usalama barabarani. 

Ni jambo la kufurahisha kuona kwamba serikali imeamua kuyavalia 
njuga masuala hayo ambayo yanaichafua taasisi hiyo iliyopewa dha-
mana ya kulinda usalama wa rai na mali zao.  Rais ameweka bayana 
kwamba rushwa kwa makosa ya usalama barabarani itapungua ku-
tokana na kuwapo mpango wa kufunga kamera mbalimbali ambazo 
zitawanasa wale wanaokiuka sheria. 

Kuna msemo kwamba ukiona mzazi anarudia maneno yale yale 
kwa mtoto wake ujue kuna shida. Vivyo hivyo, Rais Samia tangu 
aingie madarakani, amekuwa akikemea vitendo vya rushwa na 
ubambikaji kesi dhidi ya raia vinavyofanywa na baadhi ya askari na 
maofisa wa polisi.  Kwa ujumla, mambo haya yamekuwa kama kero 
sugu ndani ya Jeshi la Polisi, hivyo ni wakati mwafaka sasa askari na 
maofisa ambao wamekuwa wakijihusisha na vitendo hivyo, kubadi-
lika mara moja na kutekeleza majukumu yao kwa kufuata sheria, 
taratibu na miongozo iliyowekwa.  Ifike mahali kwamba wahusika 
watambue kwamba mambo hayo ni kama wimbo ambao umekuwa 
ukiimbwa na sasa unachosha. 

Kubwa zaidi, ni vyema sasa Jeshi la Polisi likatambua kwamba hivi 
sasa dunia iko katika mabadiliko makubwa ya sayansi na teknolojia, 
hivyo linatakiwa kutoka katika mfumo wa analogia uliozoeleka kwa 
baadhi ya askari na kwenda katika dunia ya sasa ya kidigitali. 

Rais alisema katika utendaji kazi ndani ya teknolojia ya habari na 
mawasiliano (TEHAMA), hakuna haja ya kuwa na askari wengi wa 
usalama barabarani kwa sababu zinaweza kufungwa kamera katika 
maeneo kadhaa. Kamera hizo zitang’amua wanaokiuka sheria. Kwa 
mantiki hiyo, rushwa barabarani zitapungua, serikali itakusanya fed-
ha za kutosha kutokana na faini kwa sababu ya teknolojia na askari 
walioko sasa barabarani watapelekwa kufanya kazi zingine. 

Ulevi, simu safarini ni tatizo

Utendaji kazi Jeshi la Polisi 
uendane na mfumo kidijitali

BARABARANI  iwe mijini au kijijini zama 
hizi si mahala salama. Ni kutokana na 
ajali za vyombo vya moto hali  inayotishia 
maisha, kuongeza  vifo, ulemavu na hata  
watoto     wanaoishi kwenye mazingira 
magumu.

Ni  baada ya kufiwa na walezi au wazazi 
, wengine wanakuwa  yatima kwa sababu 
familia  nzima inaweza kupoteza maisha 
kwenye ajali barabarani .

Polisi na wadau mara nyingi wanazun-
gumzia visababishi ajali mfano, kufanya 
kazi muda mrefu bila kupumzika, lakini 
kuendesha  magari yenye hitilafu ambayo 
hayafanyiwi, ukaguzi, matengenezo au 
ukarabati.

Mambo hayaiishi hapo  kwani kuna 
baadhi ya madereva huendesha magari 
wakiwa hawajitambui kutokana na ulevi 
tena wakidaiwa kuhifadhi pombe kwenye 
chupa za maji.

Kukosekana sheria ya kudhibiti matumi-
zi ya simu barabarani nalo ni tatizo wapo 
madereva wengine huendesha  wakiwa 
wanachati, kusikiliza muziki  wakiweka 
foni masikioni zenye muziki mkubwa .

Ikumbukwe huwezi kutumikia mabwa-
na wawili kuongea na simu na kuwa ma-
kini kwenye usukuni kuna wakati utakosea 
mwelekeo kwani ni lazima unavutika na 
kuwa  makini na simu  na kusahau jukumu 
la  kuendesha kwa umakini.

 Si hayo tu wapo  wengine huacha bara-
bara  zao na kuvamia za  wanaotembea 
na hali hiyo husababisha vifo na majeruhi  
kwa   wanafunzi, wazee, wenye mizigo na 
hata wagonjwa wanaotumia njia hizo.

Kinachowapeleka maeneo hayo ni kuwa 
na haraka na kuendesha magari kwa 
mwendokasi , wengine wakikwepa foleni 
, kukimbia mkono wa sheria lakini pia ku-
jificha kutokana na mienendo ya kihalifu 
ambayo madereva wanaifahamu ikiwamo 
kubeba magendo na bidhaa haramu.

Magari ya abiria huvamia njia za wa-
naotembea ili kukwepa malori , madereva 
wakiamini kuwa magari ya mizigo, haya-
na mwendo na kusababisha wachelewe 
kuwahisha na kuwawahi abiria vituoni.

Kulala nako ni changamoto, wapo  wa-
naoendesha magari huku wakiwa wanasin-

zia, kupiga miayu muda wote, na wengine 
wakishikilia usukani na mkono mmoja.

Ukweli ni kwamba ugumu wa maisha 
huwalazimisha watu kufanya kazi katika 
hali yoyote ili wapate riziki lakini kue-
ndesha gari ukiwa unasinzia ni  hatari 
utasababisha  ajali inayoweza kukuua na 
unaowaendesha na majirani wengine wa-
naotumia barabara.

Uzembe huo uwe wa kulala, kufungulia 
muziki mkubwa, kulewa na hata kuvamia 
njia na madaraja ya wanaotembea si kwa 
madereva wa daladala pekee hata wa  
pikipiki na bajaji.

Licha ya kuwa  usafiri wa haraka, pikipiki 
na bajaji zimejaa matatizo, hutumia  mwen-
dokasi mno, hupenya hata kwenye taa au 
chini ya magari mengine hali hii hupelekea   
ajali    kwa     wanaovuka barabara, waliosi-
mama    na    hata abiria waliobebwa.

Licha ya kuwapo sheria, umakini wa kazi 
na ukaguzi wa vyombo ni muhimu. Ni vy-
ema kuweka mabango ya kukataza baadhi 
ya tabia kama vile kuongea na simu.

Kwa mfano kuna vibao vya kuelekeza 
kasi au spidi iwe kilometa 50 vinaweza 
kuongezwa ukubwa na vikaandikwa 
usiongee na simu unapoendesha au weka 
gari pembeni uzungumza na simu.

Kadhalika, kuwepo na ukaguzi wa pumzi 
kutambua wanaotumia  vilevi . Kadhalika 
ukaguzi ufanywe na mamlaka za kusima-
mia usafiri barabarani wakiwamo maofisa 
wa LATRA kwa kushirikiana na wataalamu 
wakiwamo polisi na wahandisi magari.

 Ni vyema pia kusimamia suala la pikipiki 
kubeba abiria wengi mfano mshikaki kwe-
nye pikipiki , kupakiza watu wengi kwenye 
bajaji wakikaa hadi kwenye kiti cha dereva.

Kufuatilia leseni liwe jambo la kila wakati 
kwa sababu wapo madereva waliojifunza 
kuendesha pikipiki , bajaji hata magari 
nyumbani na vijiweni wote hao wakiwa 
chanzo cha ajali.

Madereva wasio na leseni huzuka na 
kuendesha  usiku tena wengine wakibeba 
mchanga, kokoto na vifusi na hao pia huwa 
mwanzo wa ajali na misiba wasimamizi 
wa sheria wasilale wahakikishe hilo nalo 
linafuatiliwa na sheria ichukue mkondo 
maana tusipoziba ufa tutajenga ukuta.

 Muungwana Lazima Nilonge

Na Tuntule 
Swebe

Bashe aipa mbinu Afrika kukabili umaskini 
Na Renatha Msungu

WAZIRI wa Kilimo, Hussein 
Bashe, amesema Bara la Afrika 
linapaswa kuukabili umaskini 
kwa kuongeza idadi ya vijana 
na wanawake katika ushiriki wa 
kilimo cha uzalishaji wenye tija 
na utakaoleta matokeo chanya.

Bashe alitoa kauli hiyo juzi 
wakati wa ufunguzi wa Mkuta-
no wa Kilimo Biashara uliofanyi-
ka jijini Dar es salaam, ukilenga 
kujadili mazao ya kilimo, husu-
sani kunde na mbegu za mafuta 
pamoja na mpango wa kuhifa-
dhi mbolea na mbegu.

Waziri Bashe alisema Tan-
zania iko tayari kuwa kapu la 

chakula barani Afrika na se-
hemu nyingine duniani, ndio 
maana serikali inaweka mi-
kakati kuwekeza katika kilimo 
na kuisimamia vizuri sekta hiyo.

“Imefika wakati wa nchi yetu 
kuwa kapu la chakula, ambalo 
lina uwezo wa kulisha maeneo 
mbalimbali barani Afrika na 
kwingineko duniani,” alisema 
Bashe.

Alisema washiriki wanapaswa 
kujikita katika mijadala ya kuo-
na ni namna gani Tanzania in-
aweza kutosheleza mahitaji ya 
ndani ya chakula na kuuza nje 
ya nchi kwa kuzingatia misingi 
ambayo inakiweka kilimo katika 
biashara.

Alifafanua zaidi ya kuwa kili-
mo kikitumiwa vizuri kinaweza 
kubadilisha jamii kuwa na bi-
ashara ya uhakika, lakini hilo 
litawezekana kwa kutatua 
changamoto mbalimbali zilizo-
po ndani ya sekta hiyo.

Bashe aliwataka wakulima na 
wafanyabiashara wadogo ku-
tumia Mkutano wa Mifumo ya 
Chakula Afrika ulioanza jana ji-
jini Dar es Salaam kama fursa ya 
kupanua wigo wa kujiendeleza 
katika kilimo biashara.

Kwa kutambua fursa hiyo 
muhimu, Waziri Bashe aliwa-
taka wananchi kujitokeza kwa 
wingi kushiriki katika mkutano 
huo ambao utaleta manufaa 

kwa jamii na taifa kutokana na 
mambo mbalimbali ambayo 
yatajadiliwa na washiriki kutoka 
nchi mbalimbali barani Afrika.

Alisema ni lazima kilimo kip-
ewe kipaumbele kikubwa hasa 
kwa kizazi cha sasa kwa kuwa 
ni taifa la kesho na wanapaswa 
kujua kilimo kina manufaa 
makubwa kikifanywa kwa kuz-
ingatia kanuni za kilimo zinazo-
simamiwa na wataalamu.

Mkutano wa Mifumo ya 
Chakula ulianza jana katika Kit-
uo cha Mikutano cha Kimataifa 
cha Julius Nyerere ( JNICC), jijini 
Dar es Salaam, kukiwa na wa-
shiriki zaidi ya 3,000 toka nchi 
mbalimbali.

Waziri aonesha 
fursa  mafuta 
ya kula, sukari

Na Restuta James

WAZIRI wa Uwekezaji na Mi-
pango amesema wawekezaji wa-
napaswa kuangalia fursa iliyopo 
katika mafuta ya kula na sukari 
kwa kuwa ni eneo lenye uwezo wa 
kurudisha haraka mtaji kutokana 
na soko lake kuwa kubwa.

Prof. Kitila Mkumbo aliyasema 
hayo jana katika Mkutano wa 
Jukwaa la Mifumo ya Chakula Af-
rika (AGRF) unaoendelea jijini Dar 
es Salaam, ukikutanisha wadau 
mbalimbali kutoka ndani na nje 
ya nchi.

“Katika nchi nyingi za Afrika, 
ikiwamo Tanzania, mafuta ya kula 
na sukari ni miongoni mwa bid-
haa tano zinazoagizwa zaidi ku-
toka nje, wakati huohuo malighafi 
za kilimo ni miongoni mwa bid-
haa ambazo Tanzania inauza zaidi 
nje,” alisema.

Waziri huyo alisema huo ni 
ushahidi kwamba mtu akiwekeza 
katika kilimo na mnyororo wa 
kuongeza thamani bidhaa za sekta 
hiyo, atarudisha mtaji wake ndani 
ya muda mfupi.

“Usalama mdogo wa chakula 
ni changamoto ya kidunia inay-
ohitaji ufumbuzi wa pamoja kama 
yalivyo mabadiliko ya tabianchi. 
Afrika iko kwenye nafasi ya pekee 
ya kukabili janga hili la kidunia 
kutokana na kwamba ina ardhi ya 
kutosha kuzalisha chakula,” alise-
ma. Prof. Mkumbo alisema jukwaa 
la AGRF linapaswa kutoa mbinu 
za kukabili changamoto hiyo ili 
kuihakikishia dunia usalama wa 
chakula.

Gavana wa Benki Kuu ya Tanza-
nia (BoT), Prof. Emmanuel Tutu-
ba, alisema wataendelea kusima-
mia sekta ya fedha ili kuimarisha 
kilimo kwa kutoa mikopo yenye 
masharti nafuu kwa wakulima na 
wawekezaji walioko katika mnyor-
oro wa kuongeza thamani.

“Ni asilimia 44 tu ya ardhi ya 
Tanzania yenye rutuba inayotumi-
ka kwa kilimo, ni wakati mwafaka 
sasa kutumia ardhi hii kuzalisha 
chakula cha kutosha,” alisema.

Gavana Tutuba alisema BoT 
imeshusha riba ya benki hadi asil-
imia sita ili kuwawezesha wakuli-
ma na wadau wa kilimo kupata 
mkopo kwa riba ya asilimia tisa.

Makamu Mkurugenzi wa Bodi 
ya Maendeleo Rwanda, Nelly Mka-
zayire, alisema sekta ya kilimo 
nchini mwake imepewa mazingi-
ra wezeshi. Anayetaka kuwekeza 
Rwanda anaweza kupata vibali 
vyote ndani ya saa nane.

“Vibali vinapatikana ndani ya 
eneo moja na tumetengeneza 
mazingira mazuri ya uwekezaji 
ikiwamo misamaha ya kodi, upati-
kanaji mikopo na muda wa ureje-
shaji… Hili limetusaidia kuvutia 
uwekezaji ambao utaimarisha 
mfumo wa chakula,” alisema.

Wafugaji samaki wapongeza serikali mazingira ya biashara
Na Maulid Mmbaga

WAFUGAJI wa samaki 
wamesema mikakati na ki-
paumbele kinachotolewa 
na serikali katika sekta hiyo 
kimewasaidia kuongeza tija na 
mnyororo wa thamani.

Juzi, baadhi ya washiriki wa 
Mkutano wa Jukwaa la Chakula 
Afrika (AGRF) ulioanza jana 
hadi Ijumaa, walitembelea 
miradi mbalimbali ya ufugaji 
ikiwa ni pamoja na Shamba la 
Ufugaji Samaki la TANLAPIA lil-
iloko Bagamoyo, mkoani Pwani, 
kwa ajili ya kujifunza fursa za 
uwekezaji.

Katika ziara hiyo, Mkuru-
genzi wa Kampuni ya TAN-
LAPIA, Baraka Kalangahe, 
alisema ujenzi wa mradi huo 
ulianza mwaka 2020 na mpaka 
sasa wameshaanza uzalishaji 
ambao umefikia tani 30 za sa-

maki kwa mwezi ambazo wana-
ziuza nchini.

Alisema sekta ya ufugaji ina 
fursa nyingi nchini, akieleza 
kuwa wao wamewekeza, la-
kini nafasi bado ipo kubwa. Wa-
naendelea kuongeza jitihada 
ili wafikie uzalishaji wa zaidi 
ya tani 10,000 kwa mwaka, 
akisisitiza wadau hao kuzitu-
mia fursa zilizopo kwa kufanya 
uwekezaji.

“Tunashukuru kwa kutembel-
ewa na ugeni huu kwa sababu 
ni wa tofauti. Pia, tunaishuruk-
uru serikali kwa kutupa fursa 
hii adhimu ambayo nina imani 
italeta manufaa makubwa kwe-
tu kama wafugaji na Taifa kwa 
ujumla”.

“Tunaendelea kushukuru 
serikali kwa sababu bila msaada 
wao, tusingeweza kufika hapa 
tulipo. Hii ina maana kubwa 
kwetu kwa sababu inaifanya 
sekta ya ufugaji na uvuvi izidi 

kukua na kuleta tija kwa Wa-
tanzania na Taifa kwa ujumla 
wake,” alisema.

Kalangahe alibainisha kuwa 
licha ya mafanikio hayo, wa-
nakabiliwa na changamoto ya 
upatikanaji chakula cha samani 
nchini, alibainisha kuwa kwa 
siku     wanatumia tani moja. 
Kwa kiasi kikubwa wanaagiza 
nje. Hakifiki kwa wakati na 
kuwafanya watumie gharama 
kubwa.

“Kama serikali ikitaka hii sekta 
ikue kwa haraka tuliangalie hili 
suala kwa mapana na marefu 
zaidi, iweke mazingira mazuri 
ya kuwafanya watu wakapenda 
kuwekeza katika uzalishaji wa 
chakula kwa sababu uhitaji ni 
mkubwa”.

“Inawezekana mwekezaji 
katika eneo la chakula akao-
na hofu kwamba wanunuzi 
wapo? Soko lipo kwa sababu 
sisi hapa wakati mwingine ma-

hitaji yanaongezeka, tunatumia 
hadi zaidi ya tani moja na nusu 
kwa siku, hivyo ukijumlisha 
sisi na wengine wadogo mahi-
taji yanakuwa makubwa mno,” 
alisema Kalangahe.

Alisisitiza serikali iliangalie su-
ala hilo ili kuhakikisha wanaon-
doa vitu ambavyo vinaweza 
kusababisha baadhi ya jitihada 
kukwama.

Alisema upatikanaji chakula 
cha samaki ukiongezeka, sekta 
hiyo pia itapiga hatua kwa kiasi 
kikubwa.

Agata Chua, Mfugaji wa Sa-
maki na Mkazi wa Kigamboni, 
ambaye ni miongozi mwa wali-
opata fursa ya kutembelea mra-
di huo mkubwa wa TANLAPIA, 
alisema amejifunza teknolojia 
nyingi ambazo zimemwongeza 
uelewa katika ufugaji, ikiwamo 
ya kuongeza hewa ya Oksijeni 
kwenye maji, kitu ambacho 
hakukijua awali.

Makamu wa Rais, Dk. Philip Mpango, akibonyeza kitufe kufungua Mkutano wa Jukwaa la Chakula Afrika (AGRF) jijini Dar es Salaam 
jana. Kushoto ni Rais wa AGRF, Dk. Agnes Kalibata. PICHA: JUMANNE JUMA

Madiwani wapiga ‘stop’ ujenzi wa bustani katikati ya mji
Na Said Sindo, GEITA

B
ARAZA la Madiwani la 
Halmashauri ya Mji wa 
Geita limeagiza kusi-
mamishwa kwa ujenzi 

wa bustani ya kupumzikia in-
ayojengwa katikati ya Mji wa 
Geita, wakisema mwekezaji 
amekwenda kinyume na 
makubaliano.

Mwekezaji huyo alitakiwa 
kujenga majengo madogo ya 
muda lakini yeye amejenga 
majengo ya kudumu.

Hoja hiyo iliibuka hivi kar-
ibuni katika baraza la madi-
wani ambako baadhi yao 
walieleza kuwa makubaliano 
baina yao na mwekezaji huyo 
ilikuwa ni kuweka majengo 
ambayo siyo ya kudumu bali 
yanayoweza kuondolewa pin-
di eneo hilo litakapohitajika.

Diwani wa Nyanguku, Elias 
Ngole alisema: “Haya yalikuwa 
ni maamuzi ya vikao kuwa ku-
jengwe bustani ili watu wapate 
vinywaji katika eneo hilo na 
kujengwa majengo kama choo 
na jiko dogo, lakini siyo kwa 
majengo ya kudumu kama 
alivyofanya huyu mwekezaji 
na wala siyo maadhimio ya 
wananchi. Hatupo tayari kua-
dhibiwa kwa hili”

Diwani wa Halmashauri ya 
Mji wa Geita, Zaituni Fundikila 
aliieleza Nipashe kuwa ha-
wakupatiwa barua inayoeleza 
kuwepo kwa mabadiliko ya 
maamuzi ya kikao juu ya ujen-
zi wa majengo ya kudumu na 
hivyo kabla mwekezaji huyo 
hajatumia fedha zaidi ni bora 
asitishe ujenzi kwani kuna 
muda eneo hilo litahitajika.

Mwenyekiti wa Halmashauri 

ya Mji wa Geita, Costantine 
Molandi kupitia kikao hicho al-
imuagiza Mkurugenzi wa Hal-
mashauri hiyo kusitisha mara 
moja ujenzi unaoendelea ka-
tika eneo hilo.

“Tunahitaji tukienda eneo 
hilo tukute maandishi ya bo-
moa au simamisha ujenzi, 
hatuhitaji kuona ujenzi huo 
ukiendelea” Alisema.

Nipashe ilimtafuta 
mwekezaji anayeendelea na 
ujenzi katika eneo hilo, Hamis 
Fupi na kusema hajapokea siti-
sho lolote kutoka Halmashauri 
wala Ofisi ya Mkurugenzi na 
kueleza kuwa endapo atapata 
taarifa ya katazo rasmi kutoka 
katika ofisi hizo yupo tayari 
kusitisha mara moja.

“Niliomba kujenga mga-
hawa na sehemu ya kucheza 
watoto na niliandika na barua 

ya kuomba kwenye kutumia 
tofali kwenye jiko na choo na 
nikaboresha kwa kutengeneza 
kitu kizuri wala siyo kwamba 
kuna vitu vikubwa vilivyojeng-
wa katika eneo hili,” alieleza.

Kaimu Mkurugenzi wa Hal-
mashauri ya Mji wa Geita, 
Lee Joshua aliieleza Nipashe 
ofisini kwake kuwa agizo 
la kusitisha ujenzi     huo 
tayari wamelipokea na 
wamelitekeleza kulingana na 
matakwa ya baraza hilo.

“Tayari tumeweka sitisho na 
kwa sasa ujenzi huo hauende-
lei na kimsingi ipo haja sasa ya 
madiwani kulitembelea eneo 
hilo na kuona ni nini kinafanyi-
ka katika eneo hilo ili kujua ni 
kwa jinsi gani maamuzi yao 
yamefikiwa au yamekiukwa,” 
alieleza Kaimu Mkurugezi 
huyo.

Na Elizabeth Seleman,             
SENGEREMA

KAYA 853 waliokuwa wakimi-
liki maeneo katika mgodi mpya 
wa dhahabu Nyanzaga uliopo 
Kata ya Igalula Halmashauri ya 
Wilaya ya Sengerema mkoani 
Mwanza, wamelipwa Sh. bil-
ioni 3.7 ili kupisha mradi wa 
uchimbaji wa madini hayo.
Aidha, kati ya wananchi hao 

kaya 152 wamegoma kutia 
saini katika makubaliano hayo, 
huku wakitoa machaguo mawi-
li ya aidha kujengewa nyumba 
au kulipwa fedha taslimu.
Kaimu Meneja wa Sotta Min-

ing, Isack Lupokela, alieleza 
kuwa kaya 190 tayari mika-
taba yao imekamilika na ku-
chukuliwa na walengwa ambao 
wamelipwa Sh.bilioni 3.7 na 
kusema kuwa tayari fedha zao 
zimewekwa kwenye akaunti 
zao.
Lupokela alisema walengwa 

ambao wameshapata ufafanuzi 
wa stahiki zao na wametia 
saini mkataba ni 701 kati ya 
walengwa 853 ambao wana-
takiwa kulipwa na kupisha 
mradi.
Akizungumza na wananchi 

kwa niaba ya Mkuu wa Mkoa 
wa Mwanza, Mkuu wa Wilaya 
ya Nyamagana, Amina Mak-
ilangi, alisema wananchi am-
bao wameanza kulipwa fidia 
wanatakiwa kuanza kujiandaa 
kupisha mradi huo ili uanze 
kutekelezwa. 
Kadhalika, aliwata wawekeza-

ji hao pindi wanapoanza shu-
ghuli za uchimbaji kuzingatia 
sheria na taratibu za utunzaji 
wa mazingira ikiwa ni pamoja 
na kulinda vyanzo vya maji 
ikiwa ni pamoja na Ziwa Vic-
toria.
 “Vilevile hakikisheni mnatoa 

ajira kwa wananchi wa mae-
neo haya hususani zile zisizo 
hitaji ujuzi na kwa zenye ujuzi 
na utaalamu kama wataalamu 
wanapatikana hapa Mwanza na 
maeneo yake hakikisheni wa-
napata wazawa,” alisema
Baadhi ya wananchi ambao 

wamelipwa fidia hizo wal-
iieleza Nipashe kuwa walicha-
gua kujengewa nyumba, lengo 
likiwa ni kujihakikishia kuwa 
na makazi ya kudumu jirani 
na mgodi huo ili kupata fursa 
zitakazokuwa zikitolewa katika 
eneo hilo.
Mmoja wa wakazi hao Lucas 

Masanja alisema: “Ukisaini un-
aulizwa unahitaji nini? fedha 
kulingana na tathimini ya mali 
zako au kujengewa nyumba na 
kupewa eneo la kufanyia shu-
ghuli zako nje ya eneo la mradi 
huo, hivyo ninaona chaguo la 
nyumba ni bora zaidi kuliko 
fedha”.

Bilioni 3.7/- 
zafidia 
wananchi 
mgodi mpya 
Nyanzaga

Na Alphonce Kabilondo, 
GEITA

WAKAZI wa Mtaa wa Manga 
Kata ya Mugusu Halmashauri 
ya Mji wa Geita, wakiwemo 
wajawazito na watoto wanaka-
biliwa na tatizo la upatikanaji 
wa huduma za afya hali inayo-
sababisha baadhi yao kujifun-
gulia njiani.Hali hiyo inatokana 
na kutembea umbali wa zaidi 
ya kilomita tano kufuata hudu-
ma katika Mtaa wa Nyakabale.

Walieleza kilio hicho jana 
kutokana na kutokukamilika 
kwa zahanati yao ambayo 

ujenzi wake ulianza mwaka 
2020, hali inayowafanya ku-
tumia usafiri wa pikipiki na 
baiskeli kusafirishia wagonjwa 
kufuata huduma ya uzazi ka-
tika zahanati iliyopo Mtaa wa 
Nyakabale.

“Wanawake wajawazito 
tunateseka tunatembea um-
bali mrefu, wakati mwingine 
uchungu unatushika nyakati 
za usiku, kama hauna uwezo 
kupata usafiri wa pikipiki au 
baiskeli unalazimika kutem-
bea kwa miguu, unajifungulia 
njiani unafika zahanati na 
kondo la nyuma limeshatoka” 

alisema Shida Joseph.
Naye, Sikitu Madalali alieleza 

kuwa licha ya huduma hiyo ku-
patikana mbali bado wajawa-
zito wamekuwa wakiteseka 
kutokana na miundombinu ya 
barabara kutokuwa rafiki, hali 
inayosababisha wanatumia 
muda mrefu kutafuta huduma 
za afya.

Akizungumza wakati wa 
hafla ya kukabidhi mifuko 
100 ya saruji iliyotolewa na 
mwekezaji mzawa wa kam-
puni ya uchimbaji wa dha-
habu Geita Resources, Mku-
rugenzi wa kampuni hiyo, 

John Luhende alisema ametoa 
mifuko hiyo ili kuunga mkono 
juhudi za serikali na wananchi 
katika ujenzi wa zahanati.

Akipokea saruji hiyo Mwe-
nyekiti wa Serikali ya Mtaa 
huo, Elias Lukanya  alisema, 
kuwa mtaa huo una  watoto 
113 wenye umri chini ya miaka 
mitano na wananchi 2,172.

Alisema wajawazito na wa-
toto wenye umri wa chini ya 
miaka mitano wamekuwa 
miongoni mwa wanaokabiliwa 
na adha hiyo kwa muda mrefu, 
hivyo kuomba wadau kuwa-
saidia kukamilisha ujenzi huo.

Kaimu Mkuu 
wa Mkoa 
wa Mwanza 
ambaye pia 
ni Mkuu wa 
Wilaya ya 
Nyamagana, 
Amina Makilagi 
(wa tatu kulia), 
akipokea mfa-
no wa hundi 
ya sh. bilioni 
3.7 kutoka kwa 
Ofisa Mkuu wa 
Fedha wa kam-
puni ya Sotta 
Mining Ltd, 
Isaac Lupokela 
wakati wa 
hafla ya 
kuanza kwa 
malipo ya fidia 
kwa wananchi 
walioathiriwa 
na Mradi wa 
Mgodi wa Dha-
habu wa Nyan-
zaga, wilayani 
Sengerema, 
mkoani humo 
juzi. PICHA: 
MPIGAPICHA 
WETU 

Ukosefu zahanati wasababisha wajawazito kujifungua njiani

Na Sabato Kasika

M
OJA ya mambo am-
bayo yamewaibua 
watu wa kada mbalim-
bali na yanayoendelea 

kujadiliwa, ni Wizara ya Katiba 
na Sheria kutangaza kuwa itat-
umia miaka mitatu kutoa elimu 
ya katiba, kwa  Watanzania kwa 
sababu asilimia 50 hawaijui na 
wengine hawajawahi kuiona.

Kauli hiyo inakutana na upin-
zani kutoka kila kona unaopinga 
kuutumia muda huo kuelimisha 
umma kwa maelezo  kuwa ni 
kupoteza wakati na rasilimali za 
walipa kodi. Wakati sakata hilo 
likiendelea, Waziri Mkuu mstaa-
fu, Cleopa Msuya,  anaungana na 
wanaohoji hatua hiyo akisema 
haoni sababu ya kufanya hivyo, 
kwa kuwa wananchi wana uele-
wa kuhusu mchakato huo.

Msuya anasema hayo katika 
mahojiano ya kipindi cha Dakika 
45 cha ITV kinachorushwa kila 
Jumanne usiku, huku akishauri 
kufanyiwa marekebisho vifungu 
vyenye kasoro katika katiba ya 
sasa.

“Nasikia wamezungumza juzi 
kuwa ni mabilioni sijui ngapi za 
kuelimisha watu. Unamuelimi-
sha mtu nini? Kwa mfano un-
gekuja kule kiijijini kwangu unie-
limisha juu ya katiba unielimishe 
nini, mfumo gani, kwa maana 
hakuna katiba ambayo ni ‘stand-
ard’,” anasema Msuya.

Mwanasiasa huyo mkongwe, 
anaeleza kuwa tatizo sio elimu, 
na kwamba kama kuna upungu-
fu katiba ya sasa ambao unakwa-
za watu, urekebishwe kila mara 
ili kumaliza suala hilo.

“Ninaamini kwamba 
tusingeweka mipaka kusema 
tuelimishe watu miaka mitatu, 
nafikiri tungeweka nini kinapun-
gua katiba ya sasa ambacho kina-
takiwa kurekebishwa na tuone 
jinsi ya kushauriana na kufikia 
muafaka na tupitishe yaingie ka-

tika katiba mpya ambayo itareke-
bisha hii iliopo ili tuendelee na 
kazi.” 

Aidha, anasema hakuna nchi 
inaweza kuwa na katiba moja 
kila wakati, lakini pia anasisitiza  
kwamba jambo la msingi ni ku-
fanya marekebisho katika katiba 
ya sasa, na kwamba njia hiyo 
itasaidia kuokoa fedha za walipa 
kodi, kwa kuwa vikosi kazi vil-
ishaundwa vingi na vimetumia 
fedha nyingi za walipa kodi.

Mtazamo huo wa Msuya, 
umefanana na wa Jaji Joseph 
Warioba ambaye hivi karibuni 
alikaririwa na vyombo vya habari 

50 ya Watanzania hawaifahamu 
katiba na hata wengine hawa-
jawahi kuiona.

Baada ya kauli hiyo, baadhi ya 
wadau Jukwaa la Katiba Tanza-
nia ( JUKATA), Kituo cha Sheria 
na Haki za Binadamu (LHRC) na 
Mtandao wa Watetezi wa Haki za 
Binadamu (THRDC) na Jukwaa 
la Katiba, waliibuka na kupinga 
msimamo huo wa serikali.

Kwa mujibu wa wadau hao, 
ni kwamba   msimamo huo un-
alenga kuchelewesha mchakatao 
wa kupata katiba mpya, huku 
wakiitaka serikali kuharakisha 
mchakato na kuachana na elimu.

MWENENDO KISIASA
Akijibu swali kuhusu hali ya 

kisiasa hivi sasa, anasema kufun-
gua milango ya kisiasa vyama 
kufanya mikutano ya hadhara ni 
jambo la kawaida  na kwa mtaza-
mo wake anaona kama kuna tija 
kwa taifa wale walioko kwenye 
vyama wanajitahidi kujenga hoja 
ili ikiwezekana safari ijayo wa-
chukue dola.

Msuya anasema ni wajibu wa 
chama tawala nao washuke chini 
kwa wananchi kujibu hoja zi-
nazoibuliwa na wapinzani, kwa 
kuwa vinginevyo hoja zinazo-
jengwa wanaweza kujikuta ka-
tika wakati mgumu.

“Upende usipende hao watu 
wa CHADEMA ni wachambuzi 
wa mambo kwa kina, ni lazima 
tujifunze kwao, kwanini wanaji-
funza hivi na kwanini baadhi ya 
watu wetu hawawezi kujifunza 
kiasi hicho hadi wategemee 
upande wa pili,” anasema.

Anafafanua kuwa upinzani 
kutafuta makosa ya viongozi cha-
ma tawala na serikali ni lazima ili 
kujijengea uhalali kwa wananchi, 
na kwamba watu wanasema 
CCM imelemaa kwa sababu ya 
kutegemea zaidi serikali, na ku-
sababisha wasiweze kujifunza 
mbinu za kujibu hoja.

Katika nyongeza yake, anase-
ma wapinzani lengo lao kutafuta 
mapungufu na makosa mbalim-
bali ya watawala, ili kushawishi 
wananchi kuwanyima kura na 
kwamba ni muhimu CCM kujua 
hoja hizo na jinsi ya kuzijibu.

CCM nao wajitahidi ili ku-
washawishi wanachi kuwa haya 
wanayoyasema wanayatekeleza 
hadi yashuke kule chini.

Mjeshi aliyechafua 
fungate la ushindi 

wa Ali Bongo Gabon

akisema wakati akiwa Mwenyeki-
ti wa Tume ya Katiba Mpya, wali-
pata elimu hiyo kwa kuwa wal-
isambaziwa nakala za katiba za 
Tanzania na Zanzibar.

Lakini pia anafafanua kuwa 
walifanya machapisho kueleza 
yaliyo katika katiba na kusam-
baza katika maeneo mbalimbali 
mijini na vijijini, na kwamba si 
sahihi kusema wananchi hawana 
elimu kuhusu mchakato huo.

Jaji Warioba, haoni kama wa-
naweza kutoa mwanga zaidi ku-
liko ambao wananchi waliona, 
na kwamba kikosi kazi cha Pro-
fesa Rwekaza Mukandala kilisha-

chukua maoni ya kutosha am-
bayo wananchi wanaijua.

MAELEZO YA WIZARA  
Hivi katibuni aliyekuwa Wa-

ziri wa Katiba na Sheria, Dk. 
Damas Ndumbaro,  sasa  Waziri 
wa Utamaduni, Sanaa na Mich-
ezo, alikaririwa na vyombo vya 
habari akisema serikali itatoa 
elimu ya mabadiliko ya katiba 
kwa miaka mitatu.

Waziri  Ndumbaro anazitaja 
sababu za kutaka kufanya hivyo 
kuwa ni kutokana na utafiti 
mbalimbali ambao umefanyika, 
unaobaini kuwa zaidi ya asilimia 

Waziri Mkuu mstaafu, Cleopa Msuya. PICHA: MTANDAO

• Apinga elimu kutolewa miaka mitatu, 
umahiri CHADEMA kwa hoja wamkosha

‘Maninja’ wa kisiasa 
wanaoitikisa misingi ya 
mfumo dume Shinyanga

Kuondoa  udhalimu, 
ubadhirifu kuimarishe
udugu na  uzalendo  

KINACHOIBUKA DAKIKA 45 ZA MSUYA

Kasoro za katiba ya sasa
zirekebishwe kazi iendelee



Mwanasheria Mkuu wa Serikali,  Jaji Dk. Eliezer Feleshi. PICHA: MTANDAO

NA IJE KATIBA MPYA….

Hili lital-
eta umakini 
mkubwa na 
kuondoa 
hali ya ‘sin-
tofahamu’ 
ambayo 
baadhi yetu 
wanaweza 
kuitumia 
kama fursa 
ya kujinufai-
sha wakati 
wananchi 
walio wengi 
wakiteseka.

kama ilivyokuwa katika awa-
mu ya tano, kikatiba iwe wazi 
kwamba  ndani ya miezi kadhaa 
baada ya uongozi wa makamu 
anayeapishwa baada ya kifo ku-
fanyike  uchaguzi mkuu ufanyike 
ili kumpata mtawala aliyetokana 
na kura nyingi za wananchi na 
aunde serikali inayotokana na 
ridhaa ya wannachi.

Hili litaleta umakini mkubwa 
na kuondoa hali ya ‘sintofa-
hamu’ ambayo baadhi yetu wa-
naweza kuitumia kama fursa ya 
kujinufaisha wakati wananchi 
walio wengi wakiteseka.

Vilevile, katiba mpya iwe wazi 
kwa madaraka ya rais maana ya 
sasa imemrundikia madaraka 
makubwa kiasi kwamba anafan-
ya kila kitu. 

Kadhalika, kwa mashirika na 
taasisi za umma, katiba iweke 
wazi kwamba watendaji wakuu 
(CEO) wasiwe wateule wa  rais, 
bali nafasi hizo zitangazwa na 
wenye sifa waombe na hatimaye 
apatikane atakayefaa kusimam-
ia chambo cha umma ipasavyo. 

Iwapo shirika litakufa likiwa 
mikononi mwake awajibishwe 
ipasavyo kulingana na sheria 
na kanuni zitakazowekwa, kusi-
wepo na kupendeleana wala ku-
ingiliwa katika utendaji. Kuwepo 
chombo cha juu cha kushughu-
likia taasisi za umma na wa-
jumbe wake wapigiwe kura na 
bunge kama tunavyofanya kwa 
wabunge wa Afrika Mashariki. 

Vilevile, katiba iwajibike kwa 
Waziri Mkuu na kufanya kazi 
kwa muda maalumu ili wapa-
tikane wajumbe wengine na 
jambo hili lisifanyike kisiasa 
bali kwa kuzingatia misingi ya 
utendaji bora na wenye kuleta 
tija kubwa kwa taifa.

Madaraka ya wananchi ni 
pamoja na kuiweka serikali kuta-
wala. yawe bayana katika katiba 
kwa faida yetu wote. Utashi wa 
viongozi wakuu serikalini na 
wanasiasa waandamizi kufanya 
wanavyoona inafaa, hata kama 
wanachotaka kukifanya hakina 
masilahi kwa wananchi viepuk-
we.

Katiba iwe  ‘muarobaini’ kwa 
masuala kama hayo. Taifa lisi-
tumbukizwe kwenye ‘mitego’ 
yenye taswira ya ‘kuwaletea 
maendeleo wananchi’, wakati 
wakijua ni kwa masilahi ya watu 
wachache.

Kanuni muhimu iliyokuwa 
ikiwazuia watunga sera na wasi-
mamizi wa shughuli za serikali 
kutojihusisha na biashara, ilifut-
wa. Hivyo, wahusika sasa wako 
huru kufanya wanavyotaka. Kwa 
halihiyo, Watanzania tunaka-
biliwa na changamoto kubwa 
kuhusu “migongano ya kimasi-
lahi” (conflict of interests). 

Haiwezekani kuhudumia 
‘mabwana wawili’ utampende-
lea mmoja na kumdhoofisha 
mwingine , kadhalika ni  vigumu 
kusimamia sera, sheria na  kanu-
ni kikamilifu kama una upande 
unaoutetea maana “hazina ya 
mtu ilipo ndipo moyo  huega-
mia”.

ITAENDELEA WIKI IJAYO

Kuondoa  udhalimu, ubadhirifu
kuimarishe udugu na uzalendo
Na Dk. Felician Kilahama

M
CHAKATO wa kuta-
yarisha katiba mpya , 
umeanza zaidi ya mia-
ka 10 iliyopita, ukiwa-

husisha Jaji Joseph Warioba na 
timu yake, wakikusanya maoni 
kutoka kwa wadau wengi nchi 
nzima  kuanzia Makunduchi 
Zanzibar hadi Makambako Ir-
inga.

Hata hivyo, kwa sababu amba-
zo Watanzania wengi hawakuzi-
fahamu,  kazi hiyo, imekwama, 
hivyo  jitihada za kuipata zika-
pungua nguvu, lakini kume-
kuwepo na vuguvugu na map-
endekezo kutoka kwa baadhi 
ya wadau  hususani wanasiasa 
hasa upinzani kwamba katiba 
mpya ni muhimu kwa masilahi 
ya taifa.

Sasa kuna msukumo wa pe-
kee kwamba iwe  ni matokeo ya 
maridhiano na ikamilike kwa 
matarajio kuwa itatumika waka-
ti wa uchaguzi mkuu 2025. Nia 
yao ni njema kwa msingi kwam-
ba taifa liwe na uhakika masilahi 
ya wengi yanalindwa kwa faida 
ya wote. 

Hii ni pamoja na kuona kuwa 
kuna tume huru ya kuendesha 
na kuusimamia uchaguzi na 
kutenda haki. Kadhalika, isiin-
giliwe na yeyote katika kutimiza 
majukumu yake kwa kuzingatia 
misingi ya katiba pamoja na she-
ria na  kanuni zake.

Aidha, wapo baadhi ya Wa-
tanzania ambao wangependa 
kuona wakati wa uchaguzi ujao 
‘mgombea binafsi’ asiyeambat-
ana na chama chochote cha 
siasa, anachangamkia haki hiyo 
kikatiba.

Natambua kwamba katiba ndi-
yo sheria mama au msingi mkuu 
wa kuendesha na kuisimamia 
nchi kiutawala na kijamii, kwa 
hiyo, chochote kingine  hakitak-
iwi, kwa namna yoyote ile, kup-
ingana au kukinzana na katiba . 

Isitoshe, nimekuwa nikiona 
na kushuhudia umuhimu wake 
kwa taifa letu kuwa viongozi wa 
juu, ukianzia rais pamoja na wa-
saidizi wake hasa anaowateua 
wanakula kiapo  kuitetea na 
kuilinda katiba. 

Pamoja na nia njema hiyo, na-
jiuliza hivi  wanaitetea na kuilin-
da au katiba ndiyo inayowatetea 
na kuwalinda? Hebu tutafakari 
kwa nia njema ya kuimarisha 
masilahi na kwa faida ya wengi 
kutokana na katiba kuwa ndiyo 
chombo kikuu cha kuliongoza 
taifa hili.

Tanzania inafahamika du-
niani kwamba ni nchi huru na 
salama yenye mipaka inayoe-
leweka na kuheshimiwa kitaifa 
na kimataifa. Ndani yake wapo 
takriban Watanzania  milioni 
61.7 kwa mujibu wa Sensa, 
2022. 

Ili nyumba au Tanzania iweze 
kuwa imara na salama kwa watu 
waishio humo, ni lazima ijengwe 
kwenye msingi imara usioweza 
kusababisha iyumbe hata kama  
dhoruba kali zikiitikisa iweze 
kubaki kama ilivyojengwa na 
kuwahakikishia usalama wanao-

ishi humo na mali zao.
Kwa mtazamo huo katiba ya 

taifa letu ndiyo nguzo kuu na ya 
msingi ya nyumba yetu, hivyo 
unatakiwa uwe imara  kama ni 
zege liwe lenye sementi kali, 
kokoto na mchanga kikamilifu. 
Isitoshe, usimamizi wake una-
takiwa, wakati wote, uwe imara 
na thabiti na usioyumbishwa na 
chochote.

Ninachokisema namaanisha 
katiba tarajiwa ilenge kuimari-
sha musitakabali mzima wa taifa 
letu kwa misingi kwamba tuwe 
na chombo kisichotiliwa masha-
ka na yeyote na kiwe na thamani 
ya kutumika muda mrefu hata 
kama ni zaidi ya miaka 100 ijayo, 
kwa masilahi ya taifa na raia  
wake.

Katiba inayotumika leo ilipit-
ishwa 1977 na waliokuwa ma-
darakani kulingana na walivy-
oelewa wakizingatia mazingira 
yaliyokuwa wakati huo. Kim-
singi, haikuwa mbaya isipokuwa 
ni huluka kuwa na mitazamo  na 
mielekeo inayotofautiana ndiyo 
maana ya kuwapo mahitaji ya 
nyingine  sasa 

Tujiulize tunahitaji katiba 
mpya ili iweje? Kwanza, iwe 
msingi imara wa kuimarisha 
umoja wa kitaifa hasa Muunga-
no wa Tanganyika  na Zanzibar .  
Pili, kiwe chombo  cha kuimari-
sha  usalama wa taifa  kwa kuzin-
gatia mipaka na vyote vilivyomo 
ndani yake. 

Aidha, ilenge kuondoa udhal-
imu na ubadhirifu, iimarishe 
uzalendo  ili Watanzania waji-
tambue na kujivunia taifa lao na 
siyo kinyume chake.

 Vilevile, kwa suala la uzalen-
do, elimu ya uraia itiliwe mka-
zo lakini pia  kuiandaa katiba 
mpya ni vema wananchi wakae-
limishwa kwanza ili waelewe 
vya kutosha juu ya umuhimu 
wake na  watarajie nini kupitia 
katiba ikiwa ndiyo nguzo kuu 
kulisimamia taifa kwa miaka 
mingi ijayo.

Ithibati iwe ni kuhakikisha 
kuwa na katiba iliyo imara 
kuliongoza taifa kwa muda mre-
fu na kwa kutenda haki, math-
alani, madhaifu kwenye katiba il-
iyopo, yashughulikiwe ipasavyo. 
Watanzania tumejifunza mengi 
wakati wa awamu ya tano Rais 
John Magufuli,alifariki  ghafla 
muda mfupi baada ya uchaguzi 
mkuu wa Oktoba, 2020, hali am-
bayo hatukuitarajia. 

Makamu wa Rais, Samia Su-
luhu Hassan, akaapishwa kwa 
mujibu wa katiba kuwa Rais. Nil-
ichojifunza ni kwamba, katiba 
inatoa ‘fursa’ makamu wa rais, 
kuwa kiongozi mkuu wa nchi na 
kujulikana ni serikali ya awamu 
nyingine  bila ya kufanya uch-
aguzi.

Suala kama hili napendekeza 
liangaliwe kwa umakini na kuwa 
bayana kwenye katiba inayota-
rajiwa kuwa iwapo kifo kitokea 

MARIAM & ZAMDA 

‘Maninja’ wa kisiasa wanaoitikisa
misingi ya mfumo dume Shinyanga
Na Marco Maduhu, SHINYANGA

M
FUMO dume au tarati-
bu, mazoea na desturi 
zinazowakandamiza 
wanawake wakati huo 

zikiwainua na kuwaenzi mara 
zote wanaume, umeendelea 
kuwa jambo linaloongeza ukose-
fu wa usawa kwenye sekta na hali 
zote ndani ya jamii.

Ni jambo linalopigiwa kelele 
na wadau mbalimbali wakiwamo 
wanaharakati, wakipigania kutoa 
fursa na nafasi kwa wanawake 
kushika majukumu ya kiuongozi 
na kufikia usawa wa kijinsia.

Shinyanga ni miongoni mwa 
mikoa ambayo imekuwa ikiu-
tukuza mfumo dume, hata 
kushindwa kuwapigia kura za 
ndiyo wanawake kwenye uch-
aguzi wa serikali za mitaa, mkuu 
na hata ule unaofanyika kwa mi-
najili ya kupata viongozi kwenye 
maeneo mbalimbali.

Mwaka 2019, Tanzania ilifanya 
uchaguzi wa serikali za mitaa na 
katika manispaa ya Shinyanga 
kinamama wengi ilikuwa vigumu 
kunusa ushindi, kadhalika na 
uchaguzi mkuu 2025 kwa nafasi 
za udiwani na ubunge ilikuwa 
ngumu ikilinganishwa na idadi ya 
wanaume.

  Msimamizi wa Uchaguzi wa 
Serikali za Mitaa mwaka 2019 
katika Manispaa ya Shinyanga 
Charles Kafutila, anasema vipo 
vijiji 17, lakini hakuna mwanamke  
aliyeshinda nafasi hiyo.

Anasema kwa nafasi ya we-
nyeviti wa vitongoji 84, wanawake 
waliambulia viti nane pakee na 
wanaume walikomba vyote 76, 
kadhalika uchaguzi mkuu 2020 
udiwani, ndani ya kata 17, lakini 
wanawake walioshinda nafasi 
hiyo wawili ambao ni kata ya 
Kitangiri Mariam Nyangaka na 
Zamda Shaaban wa Ndala.

Tatizo hili la wanawake 
kushindwa katika chaguzi hizo na 
kukosa nafasi za uongozi, linato-
kana na jamii kutawaliwa na mfu-
mo dume na kutowaamini wa-
nawake  kama wanaweza kuwa 
viongozi na kuwaletea maende-
leo, anasema Kafutila na kwamba 
madiwani hao kutoka CCM, wa-
naongoza kata ambazo awali zili-
kuwa chini ya CHADEMA,

Diwani wa Ndala Zamda, aki-
zungumza na Nipashe kuhusu 
mafanikio yaliyopatikana uon-
gozi wake, anakiri kuwa bado 
baadhi ya wanaume wanambeza 
kuwa hafai kwa vile ni makuwadi 
wa mfumo dume, licha ya kush-
irikiana na wananchi kuwaaletea 
maendeleo.

Anatamba kutatua changamo-
to ya ubovu wa miundombinu ya 
barabara kwamba ameshirikiana 
na wananchi na halimashauri 
kufanikihs  kuchonga kilomita 13, 
kufungua barabara mpya zenye 
urefu wa kilomita sita, ujenzi wa 
makalavati zaidi ya 15 na ame-
jenga daraja la watembea lenye 
thamani ya Shilingi milioni 100 ili 
wasipite daraja la magari na kue-
pusha ajali.

Anasema pia kujenga shule 
mpya ya Msingi Msufini ‘B’, ujenzi 
wa madarasa saba ya Sekondari 
Ndala, matundu 10 vyooni na 

kitatuliwe, naiomba tu jamii 
iendelee kutuamini wanawake 
ni viongozi bora  tutawaletea 
maendeleo,”anaahidiHabiba.

Siri Yasini ni Mwenyekiti ACT-
Wazalendo  mkoani  Shinyanga, 
anasema katika chama hicho 
wanathamini sana uwasawa wa 
jinsia na wanawake ambao wa-
nasifa za kuwa viongozi wame-
kuwa wakipewa nafasi za kugom-
bea nafasi mbalimbali za uongozi 
katika chaguzi ndani ya chama 
na uchaguzi wa serikali za mitaa 
hadi  mkuu.

 “Sifa ya mtu ili uwe kiongozi 
bora, lazima ujiamini, kusoma 
katiba ya chama chako, ya nchi 
pamoja na kufanya utafiti ili ujue 
ni matatizo gani makubwa am-
baye ni kero kwa wapigakura na 
kuzitatua ukifanya hivyo huwezi 
kushindwa kuongoza,”anasema 
Siri.

Mzee wa Kimila Sonda Ka-
beshi, anasema tatizo la mfumo 
dume ni urithi wa mababu ku-
toka enzi na enzi, na ni moja ya 
mila na desturi ambayo iliwekwa 
kwamba wanaume ndiyo vion-
gozi wa kila kitu na mwanamke 
atabaki kuwa msaidizi na siyo ku-
muongoza mwanaume.

Anasema mila hizo zimekuwa 
zikidumaza wanawake na kuwa 
dhaifu katika masuala ya uon-
gozi, na hata kuzungumza kwe-
nye mikutano walipo wanaume 
ni marufuku hata kama wana 
jambo lao.

Anaeleza kuwa zamani mwa-
namke akiwa kiongozi anaweza 
kutengwa hata ukweni au mji 
kuvunjika kwamba atamdharau 
mumewe, huku akionekana nda-
ni ya jamii kama jeuri

“Sasa hivi jamii imeanza 
kubadilika na kuwakubali wa-
nawake kuwa viongozi sababu 
ya kutolewa elimu ya usawa 
wa kijinsi, na   mabadiliko haya 
hayahitaji haraka ni taratibu, 
tamaduni hizi kubadilika haihi-
taji nguvu na tunaona wanawake 
waliopata nafasi wanachapa kazi 
sana,”anasema Kabeshi.

chumba cha kujistiri wakati wa 
hedhi na kwamba halmashauri 
pia amelipa fidia eneo ambalo ita-
jengwa zahanati ya Ndala fedha 
zilizoshindikana kulipwa zaidi ya 
miaka 10 na kuahidi kuwa ujenzi 
utaanza mwaka huu.

Kwa upande wa ukarabati wa 
soko la Ndala ambalo limekufa  
miaka mingi, anasema tayari 
halmashuri imetenga Shilingi 
milioni 40 kwa ajili ya kufanyiwa 
maboresho na kuanza kutumi-
ka, huku akishirikiana na vion-
gozi kutatua pia tatizo la kukosa 
umeme kwa wapigakura walio 
pembezoni mwa kata yake kwa 
kuanza kuwekewa nguzo za 
umeme.

“Kata hii ya Ndala ilikuwa na 
changamoto nyingi kimaende-
leo kwa miaka mingi, na nilivy-
oshinda udiwani watu wengi 
walinibeza kwamba sitaweza 
kubadilisha hali hiyo sababu ni 
mwanamke, lakini kwa juhudi 
hizi nimewafunga midomo ha-
wana cha kusema tena,”anasema 
Zamda.

Anataja siri ya mafanikio yake 
ya kushinda udiwani kwa mara 
ya kwanza na kisha kuchaguliwa 
kuwa Naibu Meya wa Manispaa 
ya Shinyanga, kuwa ni kuchapa-
kazi, kusikiliza kila mtu bila kujik-
weza, ndiyo maana ameaminiwa 
na wananchi na madiwani wen-
zake waliompa jukumu la Naibu 
Meya.

Diwani wa Kitangiri Mari-
amu Nyangaka ambaye naye ali-
yeshinda nafasi ya hiyo uchaguzi 
wa 2020, akiing’oa CHADEMA, 
anasema ndani ya miaka yake 
mitatu amefanya maendeleo 
makubwa na wanaume wamean-
za kumwamini mwanamke kuwa 
anaweza kuwaongoza.

Anasema kata hiyo ya Ki-
tangiri tangu nchi ipate uhuru 
mwaka 1961 ilikuwa ikiongozwa 
na madiwani wanaume, na yeye 
ndiye wa kwanza mwanamke 
kupitia CCM, na amekuwa kion-
gozi anayeisimama na matatizo 
ya wananchi.

Anataja baadhi ya juhudi za 
maendeleo anazofanya kuwa ni 
kushirikiana na wananchi kuten-
geneza barabara ya changarawe 
yenye kilomita 34 na madaraja 
matatu ambayo yalikuwa sehemu 
korofi kwa miaka mingi pamoja 
na kuweka  mitaro na makalavati.

Kadhalika, ameshirikiana na 
viongozi na yamejenga zahanati, 
shule mpya ya Kitangiri ‘B’, upa-
tikanaji wa huduma  za maji na 
umeme ni mambo aliyoyavalia 
njuga.

Anasema katika zahanati ma-
tarajio yake kwa miaka ijayo ni 
kuipanua kuwa kituo cha afya, 
kutokana na eneo hilo kuwa na 
wananchi wengi wanaotegemea 
huduma hapo pamoja na kujen-
ga soko kubwa.

“Changamoto za kube-
zwa kama kiongozi mwan-
amke hazikosekani sababu ya 
jamii kutawaliwa na mfumo 
dume, lakini tunasonga mbele 
anasema,”anasema Mariam.

“Uchaguzi mkuu ujao 2025 ni-
tagombea tena udiwani  sababu 
bado malengo yangu hayaja-
timia ya kuibadilisha Kitangiri, 
nawaomba tu wapigakura wan-
gu waniamini na kunichagua 
tena niwatumie na kuwaletea 
maendeleo,”anaongeza.

Habiba Ramadhani ni mion-
goni mwa wenyeviti wa mitaa 
kati ya wanawake sita ambao 
walishinda kwenye uchaguzi wa 
serikali za mitaa mwaka 2019 
Kitangiri, anasema wanawake 
wakipewa nafasi ni viongozi ni 
wazuri na wachapakazi.

Anasema alianza kugombea 
nafasi ya hiyo  tangu mwaka 2014 
na 2019 akashinda tena kuto-
kana na wananchi kumwamini 
utendaji wake kazi, na amekuwa 
wakishindana na wanaume na 
kuwashinda.

“Sisi wanawake kwanza hua 
tunahuruma sana tofauti na wa-
naume ndivyo tulivyoumbwa, 
sasa ukiona wananchi wako wa-
nateseka na kitu flani unaumia 
zaidi  itabidi upambane hadi 

Sifa ya mtu ili 
uwe kiongozi 
bora, lazima 
ujiamini, ku-
soma kati-
ba ya chama 
chako, ya nchi 
pamo-
ja na kufanya 
utafiti ili ujue 
ni matatizo 
gani makub-
wa ambaye 
ni kero kwa 
wapigakura 
na kuzitatua 
ukifanya 
hivyo huwezi 
kushindwa 
kuongoza.



Mjeshi aliyechafua fungate la 
ushindi wa Ali Bongo Gabon

JUKWAA LA VIONGOZI

JENERALI BRICE NGUEMA

• Alisubiri pale tume ya uchaguzi ilipompa ushindi 

Mwaka 2021 
mataifa ya  
Mali, Chad, 
Guinea, Su-
dan na Ni-
ger, yalipitia 
msukomsuko 
wa kijeshi 
huku 2022 
mapinduzi 
na mawili 
yakifanyika 
Burkina 
Faso.

Na Christina Mwakangale

A
FRIKA inatikisa dunia 
ikiwa ndilo bara lenye 
matukio mengi ya map-
induzi ya kijeshi ya 

kuzing’oa madarakani serikali 
zinazodaiwa kuwa ni za kimila zi-
nazojipachika madaraka kupitia 
wizi kwenye sanduku la kura.

Mwaka huu imeshuhudia mi-
kasa kadhaa ya mapinduzi ya 
kijeshi na hivi karibuni ni kutum-
buliwa  kwa Ali Bongo Rais wa 
Gabon, anayerithi utawala kuto-
ka kwa baba yake Omary Bongo, 
aliyetawala kwa miongo minne.

Dunia imeshuhudia mapindu-
zi 18 kuanzia mwaka 2017 na kati 
ya hayo 17 yamefanyika Afrika na  
moja  nchini Myanmara (Burma) 
barani Asia.

Gabon, nchi iliyopo Afrika ya 
Kati, wiki iliyopita imetia fora 
siku chache baada ya taifa hilo, 
kufanya uchaguzi uliomrejesha 
madarakani Rais Ali Bongo kwa 
muhula wa tatu, jeshi likamtum-
bua.

Mapinduzi hayo yanajiri siku 
kadhaa baada ya walinzi wa Rais 
wa Niger Mohamed Bazoum 
kumpindua kiongozi huyo ali-
yechaguliwa kidemokrasia.

Ali Bongo, anaondolewa ma-
darakani na Jenerali Brice Oligui 
Nguema, ambaye  alibebwa bara-
barani na wanajeshi wenzake 
wakiimba Oligui, rais, Oligui, rais.

Miezi minane iliyopita, Jenerali 
Nguema alitoa kiapo cha utii na 
uaminifu wake mbele ya hadha-
ra, kwa Bongo lakini Alhamisi ili-
yopita  Agosti 30, hakufanya ajizi 
huu alimtoa rais aliyedumu kwa 
miaka 14 madarakani.

Saa chache baada ya Ali Bon-
go kutangazwa kuwa mshindi 
wa uchaguzi wa urais, jeshi lili-

tangaza kufuta matokeo na ku-
chukua hatamu.

Rais akiwa chini ya kizuizi cha  
nyumbani, Jenerali Nguema, ali-
teuliwa kuwa kiongozi wa mpito 
wa Gabon na amekwishaapishwa 
na  Jaji Mkuu Luke Malaba ka-
tika sherehe zilizohudhuriwa na 
viongozi kadhaa wa Afrika waki-
wamo, Marais wa Afrika Kusini, 
Cyril Ramaphosa na Filipe Nyusi 
wa Msumbiji.

Jenerali huyo analiambia 
gazeti la Le Monde la Ufaransa 
kwamba watu wa Gabon wame-
tosheka na utawala wa Ali Bongo, 
na kwamba hakupaswa kuwania 
muhula wa tatu.

“Kila mtu analalamikia hili 
lakini hakuna anayechukua ju-
kumu,” anasema, “Kwa hiyo jeshi 
liliamua kufungua ukurasa.”

Umoja wa Mataifa (UN), Umo-
ja wa Afrika (AU) na Ufaransa, 
zimelaani mapinduzi hayo, am-

bayo ni ya nane kufanyika Afrika 
Magharibi na Kati tangu mwaka 
2020.

Pamoja na Jenerali Nguema, 
kuonekana kuungwa mkono na 
sehemu kubwa ya umma, ame-
fanikiwa kuunganisha jeshi, am-
balo limegawanyika kwa misingi 
ya kikabila. Akiwa mtu ambaye 
ametuhumiwa kwa rushwa na 
kufanya kazi kwa muda mrefu 
katika utawala wa Rais Ali Bongo, 
huenda asiwe tumaini jipya kwa 
watu wa Gabon.

Hata hivyo, ataandikwa katika 
vitabu vya historia ya nchi kama 
mtu aliyefungua ukurasa, kwa 
sababu utawala huo wa Rais Ali 
Bongo, ungefaulu kwa muhula 
huu wa tatu, familia ingekuwa 
imetawala kwa zaidi ya miaka 
55, baada ya kutwaa madaraka 
mwaka 2009 kutoka kwa baba 
yake Omar Bongo, aliyeishi ikulu  
kuanzia 1967 hadi kifo chache.

Tume ya Uchaguzi Gabon, ilim-
tangaza Ali Bongo kuwa mshindi 
wa uchaguzi kwa kupata asilimia 
64.27 ya kura. 

Mpinzani mkuu wa Ali Bongo 
ambaye ni Albert Ondo Ossa, 
alipata asilimia 30.77 ya kura, 
akisema tume hiyo iliyosimamia 
uchaguzi mkuu  Agosti 26. Ga-
bon yenye watu karibu milioni 
2.3 wengi wao wanaishi kwenye 
lindi la umaskini.

 
CHANZO KUPINDUANA
Mapinduzi ya kijeshi yaliyo-

tikisa  barani hapa  hata vurugu 
zinazoamsha maandamano, 
moja ya sababu zinatajwa kuwa 
ni kutokana na viongozi kushind-
wa kuleta maendeleo na kumal-
iza umaskini. Wengi kuendeleza 
ubadhirifu, ufisadi na matumizi 
mbaya ya  rasilimali  za taifa ya-
nayonufaisha wana familia pekee 
na marafiki zao hasa mabeberu.

Mapinduzi ya mwanzo Afrika 
yalianzia Ghana, wakati huo Rais 
Kwame Nkrumah akipinduliwa 
mwaka 1966, kuangusha serikali 
kuliendelea miaka 1980,  na hata 
ilipofika miaka ya 2020 bado.

Mwaka 2021 mataifa ya  Mali, 
Chad, Guinea, Sudan na Niger, 
yalipitia msukomsuko wa kijeshi 
huku 2022 mapinduzi na mawili 
yakifanyika Burkina Faso.

VINARA MAPINDUZI
Sudan ndilo taifa kinara wa 

mapinduzi barani, ikipitia mapin-
duzi 17 mojawapo ni kung’olewa 
madarakani Rais Omar Al Bashir, 
mwaka 2019.

Burkina Faso, ilimshuhudia Lu-
teni Kanali, Paul-Henri Damiba, 
ambaye Januari mwaka 2022, ali-
ingia madarakani kwa mtutu wa 
bunduki, lakini  akang’olewa kwa 
mtutu miezi michache ya  kuion-
goza nchi hiyo.

Alianza kwa kumuondoa Rais 
Roch Kabore, kabla ya mapin-
duzi milio ya risasi ilirindima, 
ikisikika usiku kucha karibu na 
ikulu ya rais na kwenye kambi 
katika mji mkuu wa nchi hiyo, 
Ouagadougou.

Oktoba, mwaka jana, ikawa 
zamu yake Luteni Damiba, baada 
ya Kapteni Ibrahim Traore wa 
Jeshi Burkina Faso, kutangaza 
katika televisheni ya taifa, kuwa 
amempindua  kiongozi huyo wa 
kijeshi. Kapteni Traore, alieleza 
sababu ya kuidhinisha mapindu-
zi hayo ni kutokana na kushind-
wa kwa Luteni Damiba kukabili-
ana na waasi.

Halikadhalika Guinea-Bissau, 
Rais Umaro Sissoco Embalo, ali-
tangaza kunusurika katika jaribio 
la kupinduliwa, ambalo lilisaba-
bisha vifo vya watu na kusema 
sasa hali ilidhibitiwa

Akiwaambia wanahabari 
kwamba alikabiliwa na milio ya 
risasi na silaha nzito kwa takriba-
ni saa tano, akiwa na mshauri wa 
kijeshi, waziri na walinzi wawili 
katika mji mkuu, Bissau.

Guinea-Bissau ilikabiliwa na 
mapinduzi ikidaiwa sababu ni 
vitendo vya rushwa na magendo 
ya dawa ya kulevya.

Kwa ukanda wa Afrika 
Mashariki, Burundi imeongoza 
kwa historia ya mapinduzi huku 
ikipitia matukio 11. MITANDAO 

Jenerali Brice Oligui Nguema

Ali Bongo, aliyekuwa rais wa Gabon. PICHA ZOTE:  MTANDAO

Na Mwandishi Wetu, 
DODOMA

WANANCHI wa mikoa ya Do-
doma, Morogoro, Mwanza, Arusha 
na Geita wamepewa msaada wa 
mitugi ya gesi na majiko 13,500 ili 
iwasaidie kuondokana na matumi-
zi ya nishati ya kuni na mkaa.

Msaada huo umetolewa na 
Kampuni ya Lake Energies Group, 
pamoja na uzinduzi wa kampeni 
maalum iitwayo ‘Mtue mama kuni 
kichwani’

Akizungumza wakati wa uzin-
duzi wa kampeni hiyo jijini Do-
doma jana, Meneja Masoko na 
Mawasiliano wa kampuni hiyo, 
Matina Nkurlu, alisema kuwa ua-
muzi huo umelenga kuunga mko-
no jitihada za serikali ya utunzaji 
mazingira kwa kupunguza kama 

si kutokomeza kabisa utumiaji wa 
nishati ya kuni na mkaa.

“Lake Energies tumeona ni vy-
ema kuunga mkono jitihada za 
Serikali kupitia Wakala wa Nishati 
Vijijini (REA), katika kampeni ya 
utunzaji mazingira na tayari tume-
shasambaza mitungi katika mikoa 
ya Arusha, Morogoro, Mwanza na 
Geita.

“Pia, kampeni hii inalenga kum-
wondolea mwanamke wa kitanza-
nia adha ya kutumia muda mwingi 
kwenda kutafuta kuni au mkaa 
wa kupikia na hivyo kuepukana 
na hatari za huko maporini na 
badala yake kupata muda mwingi 
wa kutunza familia na ndoa zao,” 
alisema Nkurlu.

Akizungumza kwa niaba ya 
wabunge wenzake ambao ma-
jimbo yao yamehusishwa katika 

kampeni hiyo, Mwenyekiti wa 
wabunge Mkoa wa Dodoma, Job 
Ndugai, aliishukuru Lake Energies 
kwa mpango huo, akizitaka kam-
puni zingine kuiga mfano huo wa 
kumuunga mkono Rais Samia.

“Kwa niaba ya wabunge wen-
zangu wa Mkoa wa Dodoma, tuna-
washukuru sana Lake Energies 
kwa uamuzi wenu huu wa kuamua 
kugawa mitungi ya gesi kwa ki-
namama wa mkoa wetu kwa kush-
irikiana na serikali yetu.

“Kama ilivyo kwa mikoa min-
gine, kinamama wa Dodoma 
wamekuwa wakitumia muda 
mwingi kwenda kutafuta kuni za 
kupikia hali inayowachosha, lakini 
pia ikichangia kwa kiasi kikubwa 
uharibifu wa mazingira. Tuna-
washukuru sana,” alisema Ndugai 
ambaye ni Mbunge wa Jimbo la 

Kongwa.
  Mbunge wa Geita, Joseph Mu-

sukuma, alisema msaada huo 
umekuja wakati mwafaka ambao 
serikali imeonekana kuwajali wa-
nawake kwa kuwapunguzia kama 
siyo kutokomeza baadhi ya kero zi-
nazowakabili, ikiwamo ya kutumia 
muda mwingi kutafuta kuni na 
mkaa wa kupikia.

“Kwa niaba ya wanawake wa 
Geita, tunawashukuru sana kwa 
kutufikiria katika kampeni yenu 
hii, Mungu awabariki sana,” alise-
ma Musukuma.

Naye mwakilishi wa REA, Injinia 
Michael Kyessi, aliwataka Watan-
zania kubadilika kwa kugeukia 
matumizi ya gesi kwa kupikia na 
shughuli nyinginezo zinazohitaji 
nishati ya moto badala ya kuni na 
mkaa.

Wananchi mikoa mitano wapewa mitungi ya gesi, majiko

Serikali 
kulitangaza 
jiwe linalocheza, 
mapango ya 
Handebezya

Dk. Shoo awapa somo madaktari kuhusu maadili kazini
Na Augusta Njoji, DODOMA

A
SKOFU Mkuu Mstaafu 
wa Kanisa la Kiinjili la Ki-
lutheri Tanzania (KKKT), 
Dk.Fredrick Shoo, 

amewaasa madaktari wakristo 
nchini kujiepusha na mienendo 
inayochafua maadili yao na kanisa 
ili kutoa huduma bora kwa wa-
nanchi.

Alitoa kauli hiyo jana jijini hapa 
alipokuwa akifungua mkutano 
mkuu wa 86 wa mwaka wa Chama 
Cha Madaktari Wakristo Tanzania 
(TCMA).

Kiongozi huyo ambaye pia 
ni Mwenyekiti wa Jumuiya ya 
Kikristo Tanzania (CCT), alisema 
ni muhimu sana kujiepushe na vi-
tendo vya rushwa na lugha mbaya 
katika kuwahudumia wananchi.

“Ninawaasa kuzingatia maadili 
ya kikristo, muendelee kutoa hu-
duma kwa weledi kulingana na 
taaluma yenu na pia mzingatie 

masuala ya ufanisi na ubora wa 
huduma.”

“Pia litakuwa jambo jema iwapo 
mtaepuka mienendo inayochafua 
maadili ya udaktari na kuchafua 
kanisa na taaluma ya afya kwa 
ujumla,”alisema.

Alisema kazi ya kuwahudumia 
wagonjwa ni kazi ya wito, hivyo wa-
napaswa kufanya kazi kwa moyo 
wa kuthamini maisha ya binada-
mu, kujituma bila kushawishika 
au kuwa na tamaa ya kujinufaisha. 
“Mmepewa dhamana na mnao wa-
jibu mkubwa wa kutunza heshima 
ya taaluma yenu,”alisema.

Kadhalika, alisema viongozi wa 
makanisa wataendelea kushiriki-
ana na serikali kusimamia, kuima-
risha na kuboresha mahusiano.

Alisema hatua hiyo ni pamoja 
na kuzipatia suluhisho kero zilizo-
po ikiwamo ucheleweshaji wa fed-
ha za busket fund na uhamishaji 
wa watumishi kutoka vituo vya 
kanisa kwenda vituo vya serikali 

bila maelewano, kufuata taratibu 
na kusababisha uhaba wa watumi-
shi unaosababisha kuzorota kwa 
huduma katika vituo husika.

“Kanisa kupitia Tume ya Kikris-
to ya Huduma za Jamii (CSSC) 
limeendelea kushirikiana na seri-
kali kupitia Wizara ya Afya na 
TAMISEMI katika zoezi la kuandaa 
sera na miongozo inayotumika ka-
tika kuboresha kuimarisha mahu-
siano na ushirikiano kati ya serika-
li na sekta binafsi (PPP),” alisema.

Aliomba kupitia mkutano huo 
wajadili kikamilifu na kuweka mi-
kakati ya kuweza kuwa makini na 
ufuatiliaji wa mambo ya msingi na 
uwajibikaji katika hospitali zao.

“Ninatarajia maazimio ya 
mkutano huu yatatumika katika 
kuboresha yale mapungufu yali-
yopo kwa pamoja na kuhakikisha 
huduma za afya zinazotolewa na 
kanisa zinaboreshwa zaidi na kuwa 
za mfano na endelevu katika jamii. 
Aidha ninatoa rai kwa TCMA kwa 

kushirikiana na CSSC kutengeneza 
mpango wa utekelezaji wa maazi-
mio ya mkutano huu,”alisema.

Naye, Rais wa TCMA, Dk. Paul 
Kisanga, aliomba uongozi wa ma-
kanisa kupitia makatibu wakuu 
na makatibu wa afya wa majimbo 
na dayosisi kwa kushirikiana na 
CSSC kufuatilia kwa karibu suala 
la fedha za basket fund kwa waku-
rugenzi wa halmashauri husika 
kulingana na mikataba yao.

Pia, alishauri kuwapo na mkaka-
ti dhabiti wa kuzifanyia ukarabati 
hospitali na vituo vya kutolea hu-
duma vya kanisa kwa kuboresha 
vifaa tiba ili kuongeza ufanisi na 
kuhimili ushindani wa soko.

Kadhalika, Mkurugenzi wa 
Mtendaji wa CSSC, Peter Maduki, 
alisema tume hiyo imetekeleza 
maelekezo ya bodi ya kuanzisha 
mfuko wa uwekezaji wa afya ili 
kuondokana na kero za kukosa 
fedha za kulipa mishahara, ku-
nunua dawa na vifaa tiba.

Na Augusta Njoji, DODOMA

SERIKALI imesema inaen-
delea kutekeleza mikakati 
inayolenga kukuza na 
kutangaza vivutio vya 
utalii katika Kisiwa cha 
Ukerewe mkoani Mwanza 
ikiwamo mapango ya 
Handebezya na jiwe lin-
alocheza.
Naibu Waziri wa Maliasili 

na Utalii, Dastan Kitandula 
alitoa ufafanuzi huo jana 
bungeni alipokuwa aki-
jibu swali la Mbunge wa 
Ukerewe (CCM), Joseph 
Mkundi.
Katika swali lake, 

mbunge huyo alihoji nini 
mkakati wa serikali wa 
kuvifanya vivutio vya 
mapango ya Handebezya 
na Jiwe linalocheza kuwa 
na tija kwa taifa.
Akijibu swali hilo, 

Kitandula alisema mi-
kakati hiyo ni pamoja na 
kutangaza vivutio hivyo 
kwa kutumia vyombo 
mbalimbali vya habari.
“Mathalan, Wizara kupi-

tia Bodi ya Taifa ya Utalii 
(TTB) iliratibu ziara ya 
kituo cha Televisheni cha 
ITV kwenda kutembelea 
baadhi ya vivutio vya 
utalii vilivyopo Ukerewe 
vikiwemo mapango ya 
Handebezya na jiwe 
linalocheza kwa ajili ya 
kuandaa documentary 
(makala maalum) am-
bayo itakapokamilika 
itaonyeshwa katika Kituo 
cha ITV katika kipindi ki-
itwacho ‘Chetu ni chetu,” 
alisema.
Aidha, alisema mafunzo 

yanaendelea kutolewa 
kuhusu uanzishwaji wa 
utalii wa utamaduni am-
bapo hadi sasa kuna vi-
kundi vya utalii wa utam-
aduni vikiwamo Ukerewe 
na Nansio.
Alisema Wizara hiyo im-

eendelea kushiriki katika 
maonesho na matamasha 
mbalimbali yakiwemo 
Maonesho ya biashara 
ya Afrika Mashariki na 
Tamasha la Bulabo yanay-
ofanyika katika Kanda ya 
Ziwa kwa lengo la kutan-
gaza vivutio vya utalii na 
fursa za uwekezaji zilizo-
po katika ukanda huo.
Kadhalika alisema; 

“Wizara itaendelea ku-
hamasisha uwekezaji wa 
miundombinu inayoelekea 
katika maeneo yenye vi-
vutio vya utalii, ujenzi wa 
huduma za malazi zenye 
hadhi pamoja na kubore-
sha huduma za kijamii, 
ikiwemo maji, umeme, 
huduma za kibenki na ma-
wasiliano”.

Spika wa Bunge mstaafu 
na Mbunge wa Kongwa, 
Job Ndugai (wa pili kulia), 
Mbunge wa Bahi, Kenneth 
Nollo (wa pili kushoto) na 
Mbunge wa Mpwapwa, 
George Malima (kushoto), 
wakimsikiliza Meneja 
Masoko na Mawasiliano 
wa Lake Energies Group, 
Matina Nkurlu (kulia), 
wakati wa uzinduzi wa 
kampeni ya kampuni hiyo 
ya “Kumtua Mama Kuni 
Kichwani” kwa kush-
irikiana na Wakala wa 
Nishati Vijijini (REA), jijini 
Dodoma juzi, yenye lengo 
la kusambaza mitungi ya 
gesi 13,500 kwa mikoa ya 
Dodoma, Mwanza, Geita, 
Morogoro na Arusha, ili 
kutunza mazingira kwa 
kupunguza kama si ku-
tokomeza kabisa utumi-
aji wa nishati ya kuni 
na mkaa nchini. PICHA: 
MPIGAPICHA WETU

Na Nebart Msokwa, MBEYA

BAADA ya kukaa kimya kwa 
muda mrefu, aliyewahi kuwa 
Mbunge wa Viti Maalum wa Mkoa 
wa Mbeya, Dk. Mary Mwanjelwa 
ameibukia kwenye kampeni 
za uchaguzi mdogo wa ubunge 
Mbarali zinazoendelea.

Dk. Mwanjelwa aliibuka juzi 
kwenye kampeni za kumnadi 
mgombea ubunge wa Chama 
Cha Mapinduzi (CCM), Bahati 
Ndingo ambapo alishiriki kwe-
nye kampeni katika Kata ya Mwa-
tenga.

Aliwaomba wananchi wa 

Mbarali wamchague Bahati ak-
isema kuwa ni mgombea sahihi 
ambaye atasaidia kuwasilisha 
kero zao serikalini na kuzitafutia 
ufumbuzi.

Alisema kabla ya kuanza ku-
wania nafasi hiyo, Bahati alikuwa 
Mbunge wa Viti Maalumu kupitia 
Jumuiya ya Wazazi Taifa na ali-
kuwa anawatetea wananchi wa 
jimbo hilo.

Kwa upande wake Bahati alise-
ma endapo wananchi wa jimbo 
hilo watamchagua atahakikisha 
anashirikiana na viongozi wen-
gine wa chama na serikali katika 
wilaya hiyo kutatua kero mbalim-

bali zinazowakabili.
Alisema tatizo kubwa la Mbara-

li ni migogoro kati ya wananchi 
na Hifadhi ya Taifa ya Ruaha 
ambayo imekuwa ikisababishwa 
na upanuzi wa mpaka wa hifa-
dhi hiyo kupitia Tangazo la Seri-
kali Namba 28 (GN.28) la Mwaka 
2008.

Alisema wananchi wamekuwa 
wakikosa maeneo ya kufanyia 
shughuli zao za uzalishaji kuto-
kana na maeneo yao mengi ku-
chukuliwa na kuwa sehemu ya 
hifadhi.

“Rais Dk. Samia Suluhu Has-
san ni msikivu sana, tuliomba 

turejeshewe baadhi ya maeneo 
akakubali na kuturejeshea hekta 
74,000 naamini tukiendelea 
kuomba  tunaweza tukapata 
maeneo mengi zaidi,” alisema 
Bahati.

Alisema wananchi wa Mbarali 
wamekuwa wakifanya kazi kwa 
bidii hasa kwenye shughuli za 
kilimo na hivyo wanahitaji mtu 
ambaye atawawakilisha vyema 
bungeni.

Mwenyekiti wa CCM Wilaya ya 
Mbarali, Mary Mbwilo alisema 
wagombea waliokuwa wame-
omba nafasi hiyo kwenye kura 
za maoni walikuwa zaidi ya 20 

lakini     Bahati akaonekana ana-
faa zaidi   na ndipo chama kikam-
teua.

Alisema chama hicho kitapam-
bana ili kuhakikisha kinapata 
ushindi na kutetea jimbo hilo am-
balo kwa muda mrefu limekuwa 
ni ngome ya CCM.

Aliwataka wananchi wa jimbo 
hilo kutorubuniwa na wagombea 
wa vyama vingine vya upinzani 
ambao alidai kuwa wamekuwa 
wakiwapotosha wananchi.

Uchaguzi katika jimbo hilo 
unatarajiwa kufanyika Septemba 
19 mwaka huu ili kuziba pengo la 
Francis Mtega ambaye alifariki.

Aliyewahi kuwa mbunge Mbeya aibukia uchaguzi Mbarali

Na Nebart Msokwa, MBEYA

OFISA Uhamiaji Mteule wa 
Mkoa wa Mbeya, Kamishna 
Msaidizi wa Uhamiaji, Fil-
bert Ndege ameanza ziara 
katika maeneo mbalimbali 
mkoani hapa kwa lengo la 
kujitambulisha na kuangalia 
utendaji kazi wa askari.
Katika ziara yake ya 

kwanza Kamishna Msaidizi 
wa Uhamiaji, Ndege alitem-
belea Kituo cha Pamoja 
cha Forodha Kasumulu 
(OSBP) kilichopo wilayani 
Kyela pamoja na Uwanja 
wa Ndege wa Kimataifa wa 
Songwe (SIA).
Akizungumza na askari 

na maofisa wa uhamiaji 
wa vituo hivyo, aliwa-
taka kutekeleza maagizo 
mbalimbali yaliyotolewa 
na Kamishna Generali wa 
Uhamiaji, Anna Makakala  
ikiwemo kutoa huduma 
bora kwa wananchi pamoja 
na kukusanya maduhuli ya 
serikali kwa weledi.
Aidha, aliwataka askari 

na maofisa wa maeneo 
hayo kuwa na uhusiano 
mzuri na vyombo vingine 
vya usalama wakati wa 
kutekeleza majukumu yao 
pamoja na kuepuka vitendo 
vya rushwa.
“Huu mkoa wetu ni mion-

goni mwa mikoa ambayo 
iko mipakani kwahiyo lazi-
ma tufanye kazi kwa weledi 
mkubwa sana kuhakikisha 
wananchi wanapata hu-
duma wanayostahili kutoka 
kwetu,” alisema Ndege.
Aliwataka maofisa hao 

kuhakikisha wanadhibiti pia 
wahamiaji haramu ambao 
wamekuwa wakitoka katika 
mataifa mbalimbali na ku-
ingia nchini bila vibali.
Katika hatua nyingine alik-

agua uchakavu wa majengo 
ya ofisi na nyumba za wa-
tumishi katika Wilaya ya 
Kyela na kuahidi kuendelea 
kushughulikia.

Bosi Uhamiaji aanza 
kazi ukaguzi SIA, 
Kituo cha Forodha 

Spika Tulia atoa msaada kwa mwenye ulemavu
Na Nebart Msokwa, MBEYA

M
BUNGE wa Mbeya 
Mjini, Dk. Tulia Ack-
son ametoa msaada 
wa kiti mwendo kwa 

kijana, Samwel Mwanizuwa 
mkazi wa Mtaa wa Maendeleo 
B katika Kata ya Kalobe jijini 
Mbeya, ambaye ni mlemavu wa 
viungo kwa ajili ya kumsaidia 
kwenye shughuli zake.

Msaada huo uliwasilishwa 
juzi kwa kijana huyo na Ofisa 
Habari wa Taasisi ya Tulia Trust 
inayomilikiwa na Dk Tulia, Josh-
ua Mwakanolo kufuatia ombi 
la familia hiyo lililowasilishwa 
kwa Spika alipokuwa jimboni 
humo.

Mwakanolo alisema Dk. Tu-
lia alipokea ombi la familia ya 
kijana huyo na akaahidi kuki-
nunua kiti hicho na kukikabidhi 
na hivyo baada ya kukinunua 
akaagiza wapeleke ili kimsaidie 

kijana huyo pamoja na familia 
yake.

“Hii ni ahadi ambayo Spika 
mwenyewe aliahidi baada ya 
kupata taarifa ya kijana huyu, 
tunaamini kwamba kiti hiki ki-
tamsaidia kijana huyu pamoja 
na familia yake hasa anapo-
fanya shughuli zake,” alisema 
Mwakanolo.

Aliwataka wananchi wa mae-
neo mbalimbali ya Jiji la Mbeya 
kutowaficha watoto wenye ule-
mavu na badala yake wawasaid-
ie kupata mahitaji yao muhimu 
kama ilivyo kwa watoto wen-
gine wasiokuwa na ulemavu.

Pia, aliwataka kutoa taarifa 
za watu wenye ulemavu ambao 
wanahitaji msaada kama huo 
kutoa taarifa kupitia kwa vion-
gozi wa maeneo yao ili taasisi 
hiyo iwafikie kirahisi.

Akizungumza baada ya 
kupokea kiti hicho, Samwel 
alisema kiti hicho kitamsaidia 

kutembea umbali mrefu zaidi 
kuliko alivyokuwa akitembea 
awali ambapo alikuwa anatem-
belea magoti.

Alisema atakitumia kiti hicho 
kwenda kwenye maeneo mbal-
imbali kufanya shughuli zake 
za kujipatia kipato na kuisaidia 
familia yake kupata riziki.

Alimshukuru Dk. Tulia kwa 
kumpatia msaada huo, huku 
akimuomba aendelee kuwa-
saidia watu wengine wenye ul-
emavu kama yeye.

“Namshukuru sana Dk. Tulia 
kwa msaada huu wa kiti mwen-
do, mungu ambariki na naomba 
aendelee na moyo wake huo wa 
kuwasaidia watu wenye uhitaji 
kama mimi,” alisema Samwel.

Mama mzazi wa Samwel, Eliz-
abeth Mwalyambi alimshukuru 
Dk. Tulia kwa kuisaidia familia 
yake kupata kiti hicho kwa ajili 
ya kijana wake akidai kuwa kab-
la ya kupata kiti hicho alikuwa 

anapata shida kutambaa.
Alisema wakati mwingine ili-

kuwa ni hatari kwa kijana huyo 
kupata magonjwa kutokana na 
kutambaa akidai kuwa alikuwa 
anaweza kushika vitu vichafu.

Baadhi ya wananchi wa eneo 
hilo waliwataka watu wengine 
wenye uwezo kuwasaidia watu 
wenye uhitaji kwa vitu mbalim-
bali kama ambavyo Dk. Tulia 
amekuwa akifanya.

Mmoja wa wananchi hao, 
Gipson Sheyo alisema kuwa-
saidia watu wenye uhitaji ni 
sawa na kutoa sadaka kanisani 
na hivyo akawataka watu wen-
gine kujitolea.

Alisema watu wenye ulemavu 
wana mahitaji mengi ikiwemo 
chakula, malazi na hata mavazi 
na kwamba watu wengi wame-
kuwa wakiwasaidia watoto ya-
tima na wazee ambao wanaishi 
kwenye vituo na kuwasahau 
walioko mitaani.

Ofisa Habari 
wa Taasisi 
ya Tulia 
Trust, Joshua 
Mwakanolo 
(kushoto), 
akizungumza 
na kijana 
mwenye 
ulemavu wa 
viungo, Sam-
wel Mwani-
zuwa mkazi 
wa Mtaa wa 
Maendeleo B, 
Kata ya Ka-
lobe, baada ya 
kumkabidhi 
msaada wa 
kiti mwendo 
kwa niaba 
ya Spika wa 
Bunge, Dk. 
Tulia Ackson,  
jijini Mbeya 
juzi. PICHA: 
NEBART 
MSOKWA

Na Rahma Suleiman,          
ZANZIBAR

Mkuu wa Mkoa wa Kaskazi-
ni Unguja, Ayoub Muhammed 
Mahmoud, ameifungia baa 
ya Nice One Beach iliyopo 
Mangapwani kutokana na 
kukiuka taratibu za biashara 
na kujihusisha na biashara ya 
ukahaba.

Uamuzi huo umefanyika 
baada ya mkuu huyo wa 
mkoa kupokea malalamiko 
kutoka kwa wanakijiji wa 
Bubwini na Mangapwani ya 
kwamba baa hiyo imekuwa 
kero kwao kutokana na kuji-
husisha na vitendo vya uka-
haba ambavyo ni kinyume na 
maadili.

 Licha ya kupokea malala-
miko hayo, Ayoub  alifanya 
ziara ya kushtukiza katika baa 
hiyo na kujiridhisha kuwapo 
kwa    tuhuma hizo. 

Alisema ni kweli nchi ina-
hitaji utalii wa ndani na nje 
lakini haijawahi kutangaza 
kuwa inahitaji madanguro na 
ukahaba.

“Hata leseni yenu ya kam-

isheni ya utalii naisitisha ni-
taiagiza kamisheni ya utalii 
waje wafanye mapitio mara 
moja kuhusu  suala lenu la ku-
laza wageni katika eneo hili. 
Hapa nina mashaka makub-
wa, nafunga kila kitu sio baa,   
hoteli na muziki mpaka ni-
takapojiridhisha kama kweli 
zinakidhi haja na matakwa ya 
sheria zetu”alisema.

Awali akipokea malalamiko 
mbalimbali ya wananchi wa 
vijiji hivyo, walisema kuwa 
baa hiyo inakiuka mila na des-
turi za Wazanzibar na kusaba-
bisha vijana wa vijiji hivyo ku-
jihusisha katika biashara ya 
ngono.

Mmoja wa mwanakijiji 
hicho, Mohammes Khamis, 
alisema “Vijana wetu wame-
badilika wanajihusisha na vi-
tendo viovu kwa sababu baa 
hiyo inajihusisha na vitendo 
viovu ikiwemo vya ukahaba, 
tumechoshwa na tabia hizi”. 
Mmiliki wa baa hiyo, Ali 
Salum Ali, akizungumza kwa 
njia ya simu alikana kuwapo 
kwa tuhuma hizo katika baa 
yake.

Nice One Beach yafungwa 
tuhuma kujihusisha na ukahaba

Dk. Mwinyi: TIRA imeleta mafanikio makubwa Zanzibar
Na Mwandishi Wetu,    
ZANZIBAR

R
AIS wa Zanzibar, Dk. 
Hussein Ali Mwinyi, 
(pichani chini) 
amesema kwa miaka 

mingi Serikali ya Zanzibar ili-
kuwa ikikata bima nje ya nchi, 
lakini kwa sasa Mamlaka ya 
Bima Tanzania (TIRA) imele-
ta mafanikio makubwa kwa 
kuokoa fedha nyingi.

Aliyasema hayo Ikulu, Zan-
zibar wakati akizungumza na 
uongozi wa TIRA waliofika 
kwa lengo la kuwatambu-
lisha mabalozi wapya wa kui-
tangaza taasisi hiyo. Pamoja 
na mambo mengine, Dk. 
Mwinyi  aliwapongeza maba-

lozi wapya walioteuliwa na 
TIRA kuendelea kuitangaza 
taasisi hiyo kwa viongozi wa 
umma wa Serikali ya Jamhuri 
ya Muungano wa Tanzania na 
ya Mapinduzi ya Zanzibar.

Mabalozi hao ni Katibu 
Mkuu Kiongozi na Katibu wa 
Baraza la Mapinduzi, Mhandi-
si Zena Ahmeid Saidi, Wanu 
Hafidh Ameir na Japhet 
Hasunga wote ni wabunge wa 
Bunge la Jamhuri ya Muun-
gano wa Tanzania.

Naye, Kamishna wa Bima, 
Dk. Baghayo Saqware, kwe-
nye mazungumzo hayo alise-
ma mafaniko yaliyopatikana 
na TIRA kwenye sekta ya 
bima ikiwemo ongezeko la 
asilimia 1.68 kwenye pato la 

taifa kwa mwaka 2021 kutoka asil-
imia 0.56 kwa mwaka 2020.

Alisema taasisi hiyo imeendelea 
kuongeza gawio kwa serikali ku-
toka Julai 2022 hadi Juni 2023 kwa 
kutoa Sh. bilioni 2.9. Akizungumzia 
kuhusu mafanikio kwenye sekta ya 
ajira, Kamishna Saqware alisema 
hadi Septemba 2022, TIRA ilitoa 
ajira za kudumu kwa Watanzania 4, 

173 ikilinganishwa na 3,208 kipindi 
kama hicho mwaka 2021. 

Mabalozi hao wa TIRA, waliteuli-
wa Februari mwaka huu, wakikabi-
dhiwa majukumu ya kutoa ushauri 
kwa mamlaka na sekta ya bima 
kuhusu maendeleo ya sekta hiyo.

Jukumu lingine ni kutoa elimu 
kwa umma juu ya masuala ya bima 
katika ngazi mbalimbali ikiwemo 

Bunge la Jamhuri ya Muungano wa 
Tanzania na Baraza la Wawakilishi, 
makatibu wakuu wa Tanzania Bara 
na Visiwani, mashirika ya umma na 
taasisi nyingine.

Tangu kuteuliwa kwa mabalozi 
hao tayari wamepewa mafunzo 
ya kuwajengea uwezo kuhusu 
umuhimu wa bima, kutoa elimu 
kwa umma.

Aneth Msuya Bilionea Msuya

Mkurugenzi Mtendaji wa kampuni ya mbolea ya Yara Tanzania, Winstone Odhiambo, akizungumza wa washiri-
ki wa Mkutano wa Kimataifa wa Mifumo ya Chakula Afrika (AGRF), alipotembelea banda la kampuni hiyo, jijini 
Dar es Salaam jana. PICHA: MPIGAPICHA WETU

Na Grace Gurisha

REVOCATUS Muyela, 
mshtakiwa wa pili katika 
kesi ya mauaji ya Aneth 
Msuya, amemtaka Mkuu 
wa Upelelezi Mkoa wa Aru-
sha, SSP David Mhanaya, 
kuacha kumchafua kwa 
kumwita mhalifu mzoefu. 

Mshtakiwa mwingine 
katika kesi hiyo ya mwaka 
2018, ni mke wa aliyekuwa 
mfanyabiashara maarufu, 
marehemu Erasto Msuya 
‘Bilionea Msuya’. Washtaki-
wa wote ni wakazi wa Aru-
sha.

Muyela alitoa kauli hiyo 
jana mbele ya Jaji Edwin 
Kakolaki wa Mahakama 
Kuu Kanda ya Dar es Sa-
laam, wakati SSP Mhanaya 
akiongozwa na Wakili wa 
Serikali Mwandamizi, Paul 
Kimweri, katika maswali ya 
kizimbani.

Shahidi huyo alifikia 
hatua hiyo baada ya 
Wakili Kimweri kumtaka 
aeleze tofauti ya majina ya 
mshtakiwa, yaani Revoca-
tus Muyela, Revocatus Mol-
lel na Revocatus Everest. P. 
Mollel. 

Alidai kuwa alipokwenda 
kufanya upekuzi kwa hati 
ya dharura nyumbani kwa 
mshtakiwa namba mbili 
(Revocatus), alikuta cheti 
cha kuhitimu Mafunzo ya 
Mgambo chenye jina la 
Revocatus Mollel na kitabu 
cha miliki ya bastola che-
nye jina la Revocatus Ever-
est. P. Mollel. 

“Mtuhumiwa hakukataa 
haya majina kuyatumia, 
kwa sababu alisaini hati 
hii ya upekuzi pamoja na 
mashahidi huru. Kimsingi, 
hizi ndizo tabia za wahalifu 
wazoefu kutumia majina 
tofauti tofauti,” alidai SSP 
Mhanaya.

Mshtakiwa ang’aka kizimbani Mkuu 
Upelelezi kumwita ‘mhalifu mzoefu’ 

Usiri watawala 
kiongozi 
wa Korea 
Kaskazini, Putin 
wakikutana 
New York, MAREKANI

KIONGOZI wa Korea Kaskazini, Kim 
Jong Un anapanga kusafiri hadi Russia 
mwezi huu kukutana na Rais Vladimir 
Putin, imeelezwa.

Mahali halisi patakapofanyika mkuta-
no uliopangwa haijulikani. Hakukuwa na 
maoni yaliyotolewa mara moja kuhusu 
ripoti hiyo, ambayo pia iliangaziwa na 
vyombo vingine vya habari vya Mare-
kani kutoka Korea Kaskazini au Russia.

Viongozi hao wawili watajadili 
uwezekano wa Korea Kaskazini kuipatia 
Moscow silaha za kusaidia vita vyake 
nchini Ukraine, Ofisa wa Kimarekani 
alidokeza. 

Vyanzo vya habari vililiambia gazeti 
la New York Times kwamba Kim ana 
uwezekano mkubwa wa kusafiri kwa 
treni ya kivita.

Mkutano huo wenye uwezekano wa 
kufanyika unawadia baada ya Ikulu 
ya White House, kusema kwamba ina 
habari mpya kuhusu mazungumzo ya 
silaha kati ya nchi hizo mbili yanaen-
delea.

Msemaji wa Baraza la Usalama la Ki-
taifa, John Kirby alisema Waziri wa Ul-
inzi wa Russia, Sergei Shoigu, alijaribu 
kuishawishi Pyongyang kuiuzia Russia 
risasi za kivita, wakati wa ziara ya hivi 
majuzi nchini Korea Kaskazini.

Silaha zinazotarajiwa kuzungumzi-
wa ni pamoja na kombora la masafa 
marefu la Hwasong, linaloaminika kuwa 
la kwanza la ICBM nchini humo kutumia 
fueli ngumu, Ilikuwa ni mara ya kwanza 
kwa Kim kufungua milango ya nchi 
kwa wageni wa kigeni tangu janga la 
Uviko-19.

Julai, mwaka huu, Waziri wa Ulinzi 
wa Russia, Shoigu alitembelea Korea 
Kaskazini.

Putin na Kim tangu wakati huo wame-
badilishana barua na kuahidi kuongeza 
ushirikiano wao wa pande mbili

Kuna wasi wasi huko Washington na 
Seoul juu ya kile ambacho Korea Kaska-
zini itapata kwa makubaliano kama 
hayo, ambayo yanaweza kusababisha 
kuongezeka kwa ushirikiano wa kijeshi 
kati ya nchi hizo mbili za Asia.

Siku ya Jumatatu, idara ya ujasusi ya 
Korea Kusini iliarifu kwamba Shoigu 
alipendekeza Russia, China na Korea 
Kaskazini zifanye mazoezi ya pamoja 
ya wanamaji, sawa na yale yaliyofany-
wa na Marekani, Korea Kusini na Japan.

Hofu nyingine ni kwamba Urusi in-
aweza kuipatia Korea Kaskazini silaha 
katika siku zijazo, wakati ambapo 
Pyongyang inazihitaji zaidi.

Hata hivyo, mpango huo unaweza 
kuishia kuwa wenye shughuli nyingi 
zaidi kuliko wa kimkakati. Kwa sasa, 
Russia inahitaji silaha na Korea Kaska-
zini iliyowekewa vikwazo na yenye 
kukabiliana na baa la njaa, inahitaji 
pesa na chakula.

Gazeti la New York Times liliripoti 
kwamba mkutano unaweza kufanyika 
katika mji wa bandari wa Vladivostok, 
kwenye pwani ya mashariki ya Russia.
BBC

KESI MAUAJI DADA BILIONEA MSUYAKESI MAUAJI DADA BILIONEA MSUYA

Baada ya SSP Mhanaya 
kutamka maneno hayo, 
mshtakiwa Revocatus 
alianza kuzungumza kwa 
sauti ya chini huku akione-
sha hisia za kuchukizwa na 
matamshi hayo. 

Katika hali hiyo, Wakili 
wa Utetezi, Peter Kibatala, 
alisimama na kupinga kili-
chosemwa na shahidi. 

Kibatala: Kauli ya sha-
hidi inakinzana na Katiba 
ya Jamhuri ya Muungano 
wa Tanzania, na pia shahidi 
anakuwa anamhukumu 
mtuhumiwa. 

Kimweri: Mheshimiwa 
Jaji, sioni jambo geni hapa 
ambalo shahidi amelizun-
gumza, kwa sababu tangu 
juzi alikuwa analisema hili. 

Wakati Kimweri anadai 
hayo, mshtakiwa Revoca-
tus alitoa sauti akidai sha-
hidi anamchafua kwa kum-
wita ‘yeye mhalifu mzoefu 
wakati hamjui’. 

“Ananijua mimi huyu? 
Hapa kuna waandishi wa 
habari, halafu anasema 
maneno haya! Huku ni 
kunichafua, kwa sababu 
hanijui kabisa!” mshtakiwa 
Revocatus alidai.

Kibatala: Ray (akimaani-
sha Revocatus), hebu ny-
amaza, acha kuzungumza. 
Shahidi atueleze kama 

kuna mahakama yoyote 
ilishamtia hatiani mtuhu-
miwa? 

Jaji: (akaingilia) Bado 
sijaona mnachobishiania 
hapa katika haya majina. 

Kimweri: Mimi sijaona 
tabu kwa anachokizun-
gumza. 

Kibatala: Mheshimiwa 
Jaji, iingie kwenye rekodi za 
mahakama kwamba haya 
ni maoni ya shahidi. Pia, 
shahidi huyo alidai kuwa 
simu za mshtakiwa wa 
kwanza, Mrita zilifanyiwa 
uchunguzi, lakini hazikuwa 
na uhusiano na tukio la 
mauaji ya Aneth, ambapo 
yeye alitumia simu zingine 
ambazo watakuja kuz-
ielezea wataalamu. 

Baada ya hoja ya Wakili 
Kibatala, SSP Mhanaya al-
iendelea kujibu maswali ya 
ufafanuzi kwamba, alim-
hoji mume wa marehemu 
Aneth, Wilbert Kimaro, 
lakini hawakubaini kama 
walikuwa na ugomvi, hasa 
katika tukio hilo la mauaji. 

Pia, alidai kuwa Ripoti 
ya Awali ya Siri ya Jeshi la 
Polisi (First Crime Report) 
inaonesha watuhumiwa 
waliokamatwa awali, yaani 
Getruda Mfuru, Sabri Haji, 
Kimaro, Twaha Almasi na 
Amiri Saidi, walikamat-

wa Mei 25, 2016. Ripoti 
yenyewe iliandaliwa Julai 
11, 2016. 

“Kwa mujibu wa hii na-
kala, ninaona iliandaliwa 
‘kimagumashi’, kwa sababu 
hizi ripoti zinaandaliwa 
palepale tukio linapotokea 
kutoka kwa Mkuu wa 
Upelelezi Wilaya, mkoa na 
kisha kwa Mkurugenzi wa 
Upelelezi wa Makosa ya Ji-
nai”.

“Ukitaka kujua taarifa hii 
ni ya awali kwenye ‘brief 
of particular’, inaelekeza 
kuwa marehemu Aneth 
ambaye alikuwa ni mfan-
yakazi wa Wizara ya Fedha 
na Mipango, alikatwa shin-
go na watu wasiojulikana,” 
alidai SSP Mhanaya. 

Kwa upande wake, sha-
hidi namba 23, Sajenti 
Mwaka, alieleza mahakam-
ani jinsi alivyopokea viele-
lezo katika Kituo cha Polisi 
Kigamboni na kuvihifadhi. 
Vielelezo hivyo ni bahasha 
tatu zilizoandikwa kuwa 
kielelezo A (kisu), B (nguo 
ya ndani) na C (filimbi). 

Alidai kuwa vielelezo 
hivyo alikabidhiwa na 
Afande John Benard. Aliin-
giza katika kitabu kinacho-
husiana na vielelezo hadi 
Agosti 28, 2016 asubuhi 
vilipochukuliwa tena na 
Afande Benard. 

Kesi inaendelea kusiki-
lizwa leo kwa upande wa 
mashahidi wa Upande wa 
Mashtaka. 

Miriam ambaye ni 
mshtakiwa wa kwanza 
katika kesi ya tuhuma za 
mauaji ya wifi yake, Aneth, 
aliyeuawa Mei 25, 2016 kwa 
kuchinjwa shingoni nyum-
bani kwake Kibada, Kigam-
boni, Dar es Salaam, ana-
daiwa kukiri kuhusika na 
mauaji hayo katika mael-
ezo yake ya onyo.

Na Adam Fungamwango

K
IKOSI cha timu ya 
soka ya Tanzania, 
Taifa Stars, kina-
tarajiwa kuwasili leo 

nchini Algeria kutoka Tunisia 
kwa ajili ya mechi ya mwisho 
kesho ya kusaka tiketi ya ku-
fuzu fainali za Mataifa ya Af-
rika (AFCON), zitakazofanyika 
mwakani nchini Ivory Coast, 
huku serikali ikisema safari 
hii hakukuwa na kamati ya ha-
masa baada ya kupata ushauri 
yakinifu ili kutowatia presha 
wachezaji.

Ofisa Habari na Mawasi-
liano wa Shirikisho la Mpira 
wa Miguu nchini (TFF), Cli-
ford Ndimbo, amesema kikosi 
hicho kilitarajia kuondoka 
leo kwenye mji wa Tabarka 
uliopo Kaskazini Magharibi 
mwa Tunisia ambapo kiliweka 
kambi kwenda kwenye mji wa 
Annaba uliopo Kaskazini mwa 
nchi ya Algeria ambako mche-
zo huo utachezwa kesho dhidi 
ya timu ya taifa hilo ambayo 
tayari imefuzu.

“Kikosi kinaendelea
 vizuri na maandalizi

 kuelekea mechi ya
 marudiano ya kufuzu
 AFCON dhidi ya Alge-
ria katika kambi inay-
oendelea hapa nchini
 Tunisia, kesho (leo),

 tunatarajia kuondoka
 kwenye mji huu wa

 Tabarka kwenda mji
 wa Annaba, Algeria
 ambako mechi yetu

 itachezwa, wachezaji
 wanaocheza soka la
 kulipwa nje wame-

shawasili nchini Alge-
ria na tutaungana nao
 kesho (leo), ni Simon

 Msuva pekee kati
 yao ndiye tunaye

 hapa kambini,” alise-
ma Ndimbo.

Alisema hali ya kikosi iko 
vizuri huku wakiwa na mor-
ali na kila mmoja anatamani 
mechi ifike wakiwa na nia ya 
dhati kuiona nchi yao ikitinga 
AFCON.

“Nia ya wachezaji, serikali, 
Shirikisho la Mpira wa Miguu 
nchini (TFF), benchi la ufundi 
na serikali ni kuhakikisha 
tunacheza fainali za AFCON 
kwa mara nyingine tena” 
alisema.

Naye Naibu Waziri wa Utam-
aduni, Sanaa na Michezo, 
Hamisi Mwinjuma, (pichani 
chini) amebainisha kuwa 
safari hii hakukuwa na ha-
masa pamoja na kamati zake 
kama ilivyokuwa huko nyuma 
baada ya kupata ushauri.

“Matarajio yetu ni kufuzu 
ili kuweza kucheza fainali 
za Mataifa ya Afrika kule 
Ivory Coast mwakani, lakini 
hamasa kama unavyoona 
haijafanyika kama zile zi-
lizofanyika kipindi kilicho-
pita kwa sababu tulishauriwa 
sana hapa katikati, kwamba 
miongoni mwa mambo tu-
nayokosea ni kuipa presha 
kubwa timu yetu, lakini yale 
ambayo serikali inatakiwa 
kuyafanya ndani ili kuhakiki-
sha timu inakuwa kwenye 
kiwango kinachoridhisha na 
wachezaji wapo katika hali 
nzuri yote tumeyafanya huku 
ndani mpaka timu imesafiri 
na hata huko tunahakikisha 
ipo salama na huduma zote 
huku ikienda kwenye mch-
ezo ikiwa katika nafasi ya 
kushinda,” alisema.

Stars yenye pointi saba 
kwenye Kundi F, inahitaji 
ushindi au sare katika mechi 
itakayochezwa Uwanja wa 19 
May, ili kuweza kufuzu bila 
kuangalia matokeo ya Niger 
dhidi ya Uganda ambazo zi-
tacheza siku hiyo hiyo kwe-
nye Uwanja wa Marrakech 
nchini Morocco.

STARS YAIFUATA 
ALGERIA 
IKIHITAJI POINTI 
MOJA KUFUZU 
AFCON 2023

Na Hawa Abdallah, ZANZIBAR 

MCHEZO wa Ngao ya Jamii 
wa kufungua rasmi pazia 
la Ligi Kuu ya Zanzibar 
msimu huu wa 2023/2024, 
umepangwa  kuchezwa Jum-
amosi wiki hii katika Uwanja 
wa Mau Kisiwani Unguja.

Mchezo huo utaikutani-
sha miamba miwili ya soka 
visiwani hapa, Bingwa 
Mtetezi wa Ligi Kuu Zanzi-
bar, ‘Wanamaji’ KMKM dhidi 

ya Mshindi wa Kombe la FA, 
Maafande wa JKU.

Akizungumza na gazeti 
hili jana, Afisa Habari wa 
Shirikisho la Soka Zanzibar 
(ZFF), Mohamed Kabwanga, 
alisema kwa msimu huu 
mchezo huo utapambwa 
na burudani tofautisha na 
michezo iliyopita.

Alisema kupitia mch-
ezo huo pia ZFF imeandaa 
mpango maalum kwa ajili ya 
kutoa hamasa kwa mashabi-

ki wa soka ili kufuatilia kwa 
karibu Ligi Kuu Zanzibar 
ambayo itaanza kutimua 
vumbi Septemba 13, mwaka 
huu.

Kabwanga alisema bado 
ZFF inaendelea na jiti-
hada za kusaka wadhamini 
na kwamba wapo katika 
mazungumzo na kampuni  
mbalimbali lengo likiwa ni 
kuhakikisha wanapatikana 
mdhamini wa mchezo huo 
wa Ngao ya Jamii.

KMKM, JKU kivumbi Ngao ya Jamii J’mosi



WAKOMAA NA SALAH

UJUMBE wa Saudi Arabia uko nchini Eng-
land kufanya jaribio la mwisho la kuishawishi 
Liverpool kumuuza Mohamed Salah kwa pauni 
milioni 200 kabla ya Alhamisi, huku kukiwa 
na imani kwamba mshambuliaji huyo wa Misri 
mwenye umri wa miaka 31, yuko tayari kujiunga 
na Al-Ittihad. (Mail)

PEPE AKARIBIA BESIKTAS

KLABU ya Besiktas inakaribia kukamilisha dili 
la winga wa Arsenal na Ivory Coast, Nicolas Pepe 
mwenye umri wa miaka 28. (90 min)

ASHAURIWA ATOROKE

WINGA wa England, Jadon Sancho mwenye 
umri wa miaka 23, atajikuta nje ya kikosi cha 
Manchester United msimu huu kama hatapata 
njia ya kutorokea Saudi Arabia, amesema beki 
wa zamani wa klabu hiyo, Rio Ferdinand. (Tel-
egraph)

RAMOS NA MAN UNITED

MLINZI wa zamani wa Hispania, Sergio Ramos, 
mwenye umri wa miaka 37, alikataa ofa ya 
mwisho ya kujiunga na Manchester United kabla 
ya kufikia mkataba wa kurejea Sevilla. (Sun)

ATAKIWA WEST HAM

KLABU ya West Ham inatarajiwa kuwasilisha 
dau la kumsajili kwa muda mfupi kiungo wa Eng-
land, Jesse Lingard mwenye umri wa miaka 30, 
wakati wa mapumziko ya michuano ya kimataifa. 
(Mail)

AWANIWA AL-ETTIFAQ

KLABU ya Al-Ettifaq inapania kumsajili winga 
wa Everton na Jamaica, Demarai Gray mwenye 
umri wa miaka 27, huku mchezaji huyo akitamani 
kuondoka Goodison Park. (Mail)

LASCELLES ANYATIWA

NAHODHA wa Newcastle United, Jamaal 
Lascelles mwenye umri wa miaka 29, ananyatiwa 
na Klabu ya Al-Shabab inayoshiriki Ligi ya Saudia. 
(Team Talk)

AKARIBIA ANDERLECHT

KLABU ya Anderlecht inakaribia kumsajili 
Kasper Schmeichel mwenye umri wa miaka 36, 
baada ya kuondoka Nice wiki iliyopita. Kipa huyo 
wa Denmark alizivutia Chelsea, Nottingham For-
est na Brentford msimu wa majira ya joto. (Mail)

ERIC, DE BEEK KUUZWA

KLABU ya Manchester United bado inajaribu 
kuwauza beki wa Ivory Coast, Eric Bailly mwenye 
umri wa miaka 29 na kiungo wa kati wa Uholanzi, 
Donny van de Beek (26), huku kipindi cha usajili 
wa wachezaji katika Ligi ya Saudia kiendelea hadi 
kesho, Alhamisi. (Sun)

LLORIS KUBAKI SPURS

GOLIKIPA wa Tottenham Hotspur na Ufaransa, 
Hugo Lloris mwenye umri wa miaka 36, ana-
tazamiwa kubaki katika klabu hiyo hadi angalau 
Januari baada ya kukataa ofa nyingi msimu wa 
majira ya  joto. (Standard)

ZISIKUPITE

HABA

DONDOO ZA SOKA 
MAGAZETI YA ULAYA

JEDAH, Saudi Arabia

M
SHAMBULIAJI wa Bra-
zil na Al Hilal, Neymar 
amesema “niliishi kuz-
imu” pamoja na mchezaji 

mwenzake wa zamani klabuni hapo, 
Lionel Messi walipokuwa pamoja 
pale Paris Saint-Germain.

Wachezaji wote wawili
 waliondoka PSG msimu
 huu wa majira ya joto, 

huku Messi akijiunga
 na Inter Miami CF kama

 mchezaji huru na Neymar
 akihamia Klabu ya Al

 Hilal ya Saudia kwa uham-
isho wa euro milioni 90.

Alipoulizwa alijisikiaje kuhusu 
kumuona rafiki yake mkubwa Messi 
akinyanyua Kombe la Dunia akiwa 
na Argentina mwaka 2022, Neymar 
aliiambia Esporte Espetacular ya 
Globo katika mahojiano yaliyotole-
wa Jumapili: “Nilifurahi sana kwa 
mwaka aliokuwa nao.

“Kwa sababu aliishi pande zote 

   Yeye aliishi pande mbili 
za sarafu, alikwenda mbinguni 
na timu ya Argentina, lakini...

HABARI MICHEZO

NEYMAR: NEYMAR: MIMIMIMI NA MESSI  NA MESSI PALE PALE 
PSGPSG TUMEISHI  TUMEISHI KAMAKAMA KUZIMU KUZIMU

mbili za sarafu. Alikwenda mbingu-
ni na timu ya Argentina, akashinda 
kila kitu katika miaka ya hivi karibu-
ni, na akiwa na Paris aliishi kuzimu, 
tuliishi kuzimu, yeye na mimi.”

Messi na Neymar, ambao waliku-
wa wamecheza pamoja hapo awali 
Barcelona, walishinda mataji ya ligi 
wakiwa PSG, lakini walishindwa ku-
leta mafanikio ya Ligi ya Mabingwa 
Ulaya kwa klabu hiyo.

Messi alipata ugumu kuzoea mai-
sha kule Paris na alikiri mnamo Juni 
kwamba kulikuwa na “kuvunjwa 
moyo na kundi kubwa la mashabiki 
wa PSG” wakati wa misimu yake mi-
wili katika klabu hiyo.

Wachezaji wote wawili walizome-
wa na kukejeliwa na mashabiki wa 
PSG kufuatia timu hiyo kutolewa 
kwenye Ligi ya Mabingwa Ulaya 

katika kipindi cha miaka miwili ili-
yopita.

Messi, ambaye alifunga mabao 21 
na kutengeneza mengine 20 katika 
michuano yote msimu uliopita, pia 
alilengwa na umati wa watu katika 
mchezo wake wa mwisho wa PSG 
wa nyumbani. Neymar alisema 
anaamini ukosoaji ambao yeye na 
Messi walifanyiwa haukuhitajika.

“Tunakasirika, kwa sababu hatu-
po bure, tupo kufanya bidii yetu, 
kuwa mabingwa, kujaribu kuweka 
historia,” alisema Neymar, ambaye 
alikosa kipindi cha pili cha msimu 
uliopita kutokana na jeraha la ki-
fundo cha mguu.

“Ndio maana tulianza kucheza 
pamoja tena, tulikuja pamoja huko 
ili tuweze kuweka historia. Kwa ba-
hati mbaya, hatukufanikiwa.”

SAO PAULO, Brazil

BRAZIL imemtema kiko-
sini winga wa Manchester 
United, Antony baada ya 
madai ya unyanyasaji yali-
yotolewa na mpenzi wake 
wa zamani.

Shirikisho la Soka la Bra-
zil lilisema mchezaji huyo 
mwenye umri wa miaka 
23, ameondolewa kwenye 
kikosi baada ya “mambo 
kujulikana” ambayo “yana-
hitaji kuchunguzwa”.

Chombo cha habari cha 

Brazil, UOL, kilichapisha 
madai yaliyotolewa na 
mpenzi wa zamani wa Ant-
ony Jumatatu.

Polisi mjini Sao Paulo na 
Greater Manchester wa-
nachunguza madai hayo, 
ambayo mchezaji huyo 
ameyakanusha.

“Ninaweza kusema kwa 
utulivu kwamba shutuma 
hizo ni za uongo na kwam-
ba ushahidi uliotolewa ta-
yari na ushahidi mwingine 
utakaotolewa unaonesha 
kwamba sina hatia kwa 

tuhuma hizo,” alisema Ant-
ony kupitia mitandao ya 
kijamii.

“Nina imani kuwa uchun-
guzi unaoendelea wa polisi 
utadhihirisha ukweli kuhu-
su kutokuwa na hatia.”

Antony anashutumiwa 
kwa kumshambulia mpenzi 
wake wa zamani, Gabriela 
Cavallin kwa kumpiga kwa 
kichwa kwenye chumba 
cha hoteli mjini Manches-
ter mnamo Januari 15, na 
kumwacha akiwa ameumia 
na alihitaji matibabu.

Antony atemwa kwa tuhuma za unyanyasaji

LONDON, England 

J
ACK Grealish na Trent Alexander-Arnold wame-
jiondoa kwenye kikosi cha Timu ya Taifa cha Eng-
land kitakachocheza mechi za kimataifa dhidi ya 
Ukraine na Scotland kutokana na kuwa majeruhi.

Wawili hao walitajwa miongoni mwa waliochaguli-
wa na kocha Gareth Southgate wakati ‘Simba Watatu’ 
hao wakiendelea na kampeni ya kufuzu kwa Euro 
2024 dhidi ya Ukraine na kushiriki mechi ya kuad-
himisha miaka 150 na Scotland mjini Glasgow.

Alexander-Arnold alitolewa dakika ya 71 wakati 
Liverpool ikishinda mabao 3-0 dhidi ya Aston 
Villa Jumapili, huku Grealish akikosa ushindi 
wa 5-1 wa Manchester City dhidi ya Fulham 
kutokana na jeraha la paja.

Taarifa kutoka kambi ya England 
imeeleza: “Jack Grealish na Trent Alex-
ander-Arnold wameondolewa kwenye 
kikosi cha England kwa mechi za 
Septemba.

“Wawili hao waliripoti kwe-
nye Uwanja wa St. George’s Park 
Jumatatu, lakini wamejiondoa 
kwenye kikosi cha Simba Watatu 
baada ya uchunguzi wa majeraha 
waliyoyapata kabla ya kwenda kam-
bini.”

England hawana mpango wa kuwaita 
wachezaji wengine kwenye kikosi, ingawa Kieran 
Trippier atawasili leo Jumatano kwa sababu aliche-
lewa kwa matatizo binafsi. 

Alexander-Arnold atarejea Liverpool kwa matiba-
bu na anatarajiwa kuwa nje ya uwanja kwa takriban 
wiki mbili, jambo linalomfanya kuwa na shaka katika 
safari ya Wolves baada ya mapumziko ya kimataifa.

Washambuliaji kama Phil Foden, James Maddison 
na Eberechi Eze watakuwa na matumaini ya kuanza 
bila Grealish, pamoja na Harry Kane na Bukayo Saka.

GREALISH, 
ALEXANDER-ARNOLD 
WAJIONDOA 
KIKOSINI ENGLAND



kila hatua tunayopiga huwa 
tunaimarika, angalia mechi 
ya robo fainali iliyopita dhi-
di ya Wydad Casablaca, tu-
litolewa lakini ilikuwa kwa 
penalti, haikuwa kama zile 
za nyuma tulizokuwa tuna-
tolewa,” alisema.

Naye kiungo mka-
baji mpya wa timu hiyo, 
Hamisi Abdallah, alisema 
wachezaji wapya wa timu 
hiyo wamefurahia kucheza 
mechi hiyo kubwa kwa 
sababu ni nafasi yao ya ku-
jitangaza.

“Sisi kama wachezaji 
tuliojiunga na Simba ni 
mechi kubwa sana kwetu 
na tulikuwa tunahitaji 

kucheza na timu kubwa 
kwenye viwanja vikubwa 
ili kuonekana, kuonesha 
tulichonacho na kujitan-
gaza, nadhani dakika 90 
za nyumbani na ugenini 
zitaamua, ila sisi tumeji-
panga vema,” alisema.

Wakati huohuo jana asu-
buhi, katika Uwanja wa Mo 
Arena, Bunju, Dar es Sa-
laam, kikosi cha timu hiyo 
kilicheza mechi ya kirafiki 
dhidi ya Cosmopolitan 
FC ambayo inajiandaa na 
Ligi ya Championship na 
kushinda mabao 5-1.

Mabao ya Simba yali-
fungwa na Moses Phiri, 
Jean Baleke, Willy Onana, 
Aubin Kramo na Shaaban 
Chilunda.

kwa kumshambulia mpenzi 
wake wa zamani, Gabriela 
Cavallin kwa kumpiga kwa 
kichwa kwenye chumba 

ter mnamo Januari 15, na 
kumwacha akiwa ameumia 
na alihitaji matibabu.

Antony atemwa kwa tuhuma za unyanyasaji

SIMBA YAJA NA ‘BACK TO SCHOOL’ 
KUWAVUTA WATOTO MICHEZONI
Na Saada Akida 

B
AADA ya kufaniki-
wa kuanza kusaka 
vipaji katika soka la 
vijana, wanawake 

na timu ya wakubwa kuwa 
miongoni mwa klabu kub-
wa barani Afrika, uongozi 
wa Klabu ya Simba umezin-
dua programu maalum ya 
kuibua vipaji vya watoto 
mashuleni waliyoipa jina la 
‘Back to School’.

Akizungumza na Ni-
pashe jana, Mtendaji Mkuu 
wa Simba, Iman Kajula, 
alisema wameamua kurudi 
shuleni kwa makocha wa 
timu za vijana kuzitembe-
lea shule siku za michezo ili 
kuwaweka karibu watoto 
na Simba.

Alisema wanatam-
bua katika shule

 kuna vipaji na wa-
naenda huko kuibua

 wachezaji wapya,
 lakini pia kuwaandaa
 mashabiki wa Simba

wa baadaye kupitia
 programu hiyo.

“Programu hiyo itakuwa 
endelevu kutembelea shule 
zote hapa nchini huku 
makocha wetu wa vijana 
wakifanya programu zao, 
lakini pia siku za mechi 
watoto katika shule mbal-
imbali watapewa nafasi ya 
kuja uwanjani kuisapoti 
timu yao,” alisema Kajula.

Alisema Simba walizun-
gumza na wabia wao (taasi-
si za mabenki) kuhakikisha 

wanakuwa na akaunti za 
watoto ili wanapofungua 
wanakuwa sehemu ya 
mashabiki.

“Wabia wetu wamekubali 
hilo na sasa mzazi anapok-
wenda kumfungulia mtoto 
akaunti anakuwa sehemu 
ya mwanachama wa Simba, 
tumeenda mashuleni kwa 
sababu elimu na michezo 
inawafanya watoto wetu 
kuwa na utimamu wa mwili 
(afya ya akili) na kujenga 
ushirikiano wenyewe kwa 
wenyewe na nidhamu,” 
alisema Kajula.

Naye Meneja wa Progra-
mu za Vijana Simba, Pat-
rick Rweyemamu, alisema 
baada ya kufanikiwa kupata 
timu za vijana kuanzia umri 
chini ya miaka (U-17) na (U-

20), sasa wanaenda katika 
shule za msingi na kinda-
gate kwa ajili ya kuibua 
vipaji vya watoto.

Alisema miaka ya sasa 
watoto wamepoteza hamu 
ya kucheza mpira wa miguu 
kwa sababu ya changamoto 
za viwanja kuwa duni, sasa 
Simba wameamua kurudi-
sha mapenzi ya kupenda 
kucheza na kuibua vipaji.

“Hii haitakuwa faida kwa 
Simba pekee bali ni kwa 
Taifa letu, tunapotengen-
eza programu hii inasaidia 
kuibua vipaji kuanzia chini 
na baadaye itakuwa rahisi 
kupata wachezaji wazuri 
na kuleta manufaa kwa 
timu zetu za taifa za kike 
na kiume,” alisema Rwey-
emamu.

Miquissone aahidiwa...
Gamondi afunguka...

Katibu wa 
Mbunge wa Jimbo 
la Geita Mjini, 
Mariam Mkaka 
(kulia), akimka-
bidhi jezi Mwe-
nyekiti wa timu 
ya VEN FC, Agata 
Elias, ambaye ni 
miongoni mwa 
viongozi wa timu 
14 jimboni hapo 
zinazoshiriki Ligi 
Daraja la Nne 
Wilaya ya Geita, 
waliokabidhiwa 
jezi, mipira 16 
pamoja na vifaa 
vingine vya mich-
ezo juzi, vyenye 
thamani ya Sh. 
milioni 6.6. PI-
CHA: ALPHONCE 
KABILONDO

wanacheza vipi na hata ugenini, “ alisema 
Gamondi.

Aliongeza kuwa kwa siku chache alizoku-
wapo hapa Tanzania, ameona wachezaji 
wengi wenye vipaji ndani ya timu yake na 
kuwapa nafasi ndani ya kikosi chake.

“Ni kweli Tanzania ina vipaji, hivi karibuni 
nilikuwapo Zanzibar nimeona wachezaji we-
nye kiwango kizuri, matarajio yangu msimu 
ujao nitakuwa sehemu ya ‘skauti’ ili kupata 
wachezaji wazuri na wazawa ambao watai-
saidia timu,” alisema kocha huyo.

Kwa upande wa Afisa Habari wa Yanga, 
Ally Kamwe, alisema timu imeingia kambini 
kwa ajili ya maandalizi ya mechi yao dhidi 
ya Al-Merrikh na wanatarajia kucheza mechi 
moja ya kirafiki kabla kwenda Rwanda Sep-
temba 14 na 15 tayari kwa mechi hiyo.



Miquissone 
aahidiwa ushindi 
Simba, Al Ahly

Na Adam Fungamwango

W
AKATI wakiendelea 
kujiandaa kwa ratiba 
ngumu ya michuano 
miwili tofauti ya ki-

mataifa iliyopo mbele yao; Ligi ya 
Mabingwa Afrika na African Foot-
ball League (AFL), wachezaji wa 
Simba wametoa ahadi nzito kwa 
nyota mwenzao, Luis Miquissone. 

Ratiba inayofuata kwa 
Simba ni mechi ya raundi

 ya kwanza ya Ligi ya
 Mabingwa Afrika dhidi
 ya Power Dynamos ya
 Zambia Septemba 16,
 ugenini na kisha timu

 hizo kurudiana jijini Dar
 es Salaam Septemba 29,

 mwaka huu.
Baada ya hapo Oktoba 20, 

mwaka huu, itakuwa na kibarua 
kigumu dhidi ya Mabingwa Wa-
tetezi wa Ligi ya Mabingwa Afrika, 
Al Ahly, katika mchezo wa ufun-
guzi wa African Football League 
utakaopigwa Uwanja wa Benja-
min Mkapa, Dar es Salaam.

Mechi hiyo imekuwa ikimulik-
wa zaidi kuanzia kwa mashabiki 
wa Simba, viongozi, benchi la 
ufundi hadi wachezaji, na sasa 
nyota wa kikosi hicho wametoa 
ahadi kwa mchezaji mwenzao, Mi-
quissone kwamba watacheza kwa 
nguvu zote hadi tone la mwisho la 
jasho ili kupata ushindi wa mabao 
mengi katika mechi yao dhidi ya 
Al Ahly kwa ajili ya kumpa zawa-
di winga huyo aliyetoka kwenye 
kikosi cha wababe hao wa Misri 
na kurejea Msimbazi.

Beki wa kulia wa timu hiyo, 
Shomari Kapombe amesema 
wachezaji wote wa timu hiyo 
wamekaa na kuambizana kuwa ni 
lazima wacheze kwa juhudi kub-
wa dhidi ya timu hiyo kubwa na 
Mabingwa wa Afrika kwa ajili ya 
mwenzao ambaye amesema ata-
jisikia raha sana kama watashinda 
mchezo huo.

Akizungumza juzi jioni jijini 
Dar es Salaam, Kapombe am-
ekiri kuwa mechi ya African 

Football League itakuwa ngumu, 
lakini safari hii wamejipanga si 
tu kushinda katika Uwanja wa 
Benjamin Mkapa, bali kuing’oa Al 
Ahly mashindanoni kwa mara ya 
kwanza.

“Ni bahati kubwa kuweza kui-
pata kucheza tena na Al Ahly, 
pia kuwamo kwenye mashidano 
haya mapya na kuwa moja kati ya 
klabu kubwa mpya nane zilizoch-
aguliwa na Shirikisho la Mpira 
wa Miguu Afrika (CAF), sisi kama 
Klabu ya Simba inabidi tujivunie, 
tunakwenda kucheza mechi hii 
huku Miquissone akiwa amere-
jea kwenye kikosi chetu kutoka 
kwao.

“Ni changamoto nzuri kwetu 
kwa sababu tunacheza kwa ajili 
ya kitu fulani, na yeye itakuwa ni 
chachu kwake na sisi tumekaa 
kikao kama wachezaji, tumea-
hidi kumpa sapoti kubwa tu-
weze kumpa zawadi ya ushindi, 
pamoja na kwamba wanachama 
na mashabiki na sisi wachezaji 
tutafurahi, lakini na yeye ajisikie 
vizuri zaidi,” alisema Kapombe.

Alisema kuwa mechi itakuwa 
bora kwa sababu zitacheza timu 
kubwa zenye viwango vya juu 
Afrika, lakini pia kutokana na 
michezo iliyopita rekodi iliyo-
pita Uwanja wa Benjamin Mkapa 
kwani kila wanapokutana nao wa-
naondoka na ushindi.

“Kila tunapokutana nao tume-
wafunga mara zote, sisi wengine 
tulikuwapo, lakini huu ni mch-
ezo mwingine, safari hii kuna 
baadhi ya sura zingine, baadhi ya 
wachezaji wengine na nafasi ny-
ingine,” alisema.

Kapombe aliwahakikishia 
mashabiki wa Simba kuwa safari 
hii wanataka kufanya vema kwe-
nye mechi zote mbili ikiwamo 
ile ya marudiano itakayochezwa 
nchini Misri Oktoba 24.

“Sisi kwa Mkapa tutaendelea 
na rekodi yetu, tulipoishia tutaen-
delea pale pale, na mashabiki wa 
Simba wasiwe na wasiwasi mechi 
ya marudiano, ukiangalia Simba 

‘Mimi na Messi tumeishi kama kuzimu’

Luis Miquissone akimiliki mpira dhidi ya Fabrice Ngoma mazoezini juzi. PICHA: SIMBA

Na Saada Akida 

HUKU Kocha Mkuu wa 
Yanga, Miguel Gamondi, 
akisema bado kikosi 
chake hakijafikia asilimia 
100 ya namna anavyota-
ka kiwe, pia amefunguka 
kwamba tayari ame-
waona wapinzani wao 
Al-Merrikh namna wana-
vyocheza na wachezaji 
wao wakuchungwa.

Yanga imeingia kambini 
jana tayari kwa ajili ya 
mchezo wao wa raundi 
ya kwanza ya Ligi ya 
Mabingwa Afrika dhidi ya 
Al- Merrikh utakaopigwa 
nchini Rwanda Septemba 
16, mwaka huu, kutokana 
na Sudan wanapotoka 
wapinzani wao hao kuwa 

na machafuko ya kisiasa.
Akizungumza na 

Nipashe jana, Gamondi 
alisema licha ya kuende-
lea kufanya vizuri katika 
michuano wanayoshiriki, 
lakini bado hajafikia asil-
imia 100 kwa wachezaji 
wake kufanya anachoki-
taka ili kuweza kufikia 
malengo ya klabu msimu 
huu. 

Alisema licha ya 
changamoto hiyo, 
anaamini ndani ya muda 
mchache anaweza kupata 
anachokitaka kutoka kwa 
wachezaji wake.

“Tumebakiwa na 
wachezaji wachache 
kutokana na wengi kuwa 
katika majukumu ya timu 
za taifa kabla ya kurejea 

na kuendelea na mikakati 
yetu,  tumekuwa tukifan-
ya mazoezi ufukweni kwa 
ajili ya kujenga stamina 
kwa wachezaji pamoja 
na kubadilisha mazingira 
kwa sababu tunajipanga 
kulingana na ubora wa 
wapinza wetu kwenye 
Ligi ya Mabingwa 

“Tumefanikiwa kuona 
ubora wao na wachezaji 
gani wakuwachunga, 
wanapokuwa nyumbani 

Gamondi afunguka 
kuisoma Al-Merrikh

   Kupambana hadi tone 
la mwisho huku Phiri, Baleke, 
Onana, Kramo wakifanya...

